
ХАЛҚ ЭЪЗОЗЛАГАН АДИБ

АДАБИЁТГА ҚУЧОҚ ОЧДИ ФАРҒОНА

«ИЛҲОМ» МУКОФОТИ ТАНЛОВИ 
ҒОЛИБЛАРИ ТАҚДИРЛАНДИ

¤ткир ¥ошимов таваллудининг 80 йиллиги

Ўткир Ҳошимов Тошкентнинг Дўмбиробод даҳасида 
ишчи оиласида таваллуд топди. Адиб ота-онасини шун-
дай хотирлаган эди: “Отам саводли, хийла тажанг, аммо 
ниҳоятда ҳақпараст одам эди. Отамдан қаттиқ ҳайиқар 
эдик, отам бирор марта ҳам бир тарсаки урган эмас... 
Онам эса, аксинча, ниҳоятда ювош, жуда меҳрибон эди. 
Бирор сабаб билан биз – болаларни қарғаса, ўзи ҳам 
йиғлаб юборар, ўша заҳоти кўнглимизни олишга ҳара-
кат қиларди”. Адибнинг онасини маҳалладошлар севиб 
 “Пошша ойи” дейишарди. 

Бетакрор ижодкор Ўткир Ҳошимов адабиёт оламига 
янгича бир услубда ижод қилиб, шиддат ва жасорат би-
лан кириб келди. У илк асари “Чўл ҳавоси” қиссаси би-
лан Абдулла Қаҳҳордек буюк ёзувчининг назарига туша-
ди ва тезда устози ёш ёзувчига табрик хатини йўллайди:

“Ўткир!
“Чўл ҳавоси”ни ўқиб суюниб кетдим. Бирдан лов 

этиб аланга билан бошланган ижоднинг келажаги пор-
лоқ бўлади. Қисса жуда соф, самимий, илиқ, табиий, 
роҳат қилиб ўқилади.

Қиссанинг хат шаклида бўлиши кўп жойларда рит-
мни бузади, сизни чеклаб қўяди. Ҳикоя биринчи шахс 
тилидан олиб борилса ҳам шундай бўлур эди. Келгусида 
буни ўйланг, ҳисобга олинг. 

Шу аланга ҳеч қачон пасаймасин, ижодингиз ҳеч қа-
чон тутамасин!

Ҳурмат билан Абдулла Қаҳҳор. 
1963 йил, октябрь”.

 Ўзбекистон Республикаси Президентининг 2020 йил 2 декабр-
даги “Ўзбекистон халқ ёзувчиси Ўткир Ҳошимов таваллудининг 
80 йиллигини кенг нишонлаш тўғрисида”ги қарорида атоқли ёзув-
чи таваллуд топган қутлуғ санани юксак савияда ташкил этиш 
ва республикамиз бўйлаб кенг нишонлаш алоҳида таъкидланган. 
Бу давлатимиз раҳбари томонидан миллий адабиётимизга, маъ-
навиятимизга, атоқли адибимиз ижодига юксак эътиборнинг 
ёрқин ифодасидир. 

«ФУЗУЛИЙ ШЕЪРИГА 
ОШИҚЛИГИМ РОСТ...»

БОЛАЛИКДАН 
ОШУФТАЛИК

Эркин Воҳидов ёшлигидан Фузулий ижо-
дига ошно бўлган. Ота-онасидан эрта айрилиб, 
тоғасининг қўлида вояга етган шоир ўзининг 
“Таржимаи ҳоли”да шундай эслайди: “Тош-
кентда кечган болалик ва ўсмирлик йилларим-
дан қолган энг ёрқин эсдаликлар Островский 
номли пионерлар саройидаги шоир Ғайратий 
тўгараги ва тоғамнинг хонадонида бўлиб ту-
радиган адабий суҳбатлар билан боғлиқ. Тоғам 
касби ҳуқуқшунос бўлса ҳам адабиёт ва санъ-
атга қизиққан, шеъриятни нозик тушунадиган 
киши эди. Уйимизга шоир Чустий, хонандалар 
ака-ука Шожалиловлар, Маъруфхўжа Баҳоди-
ров, кенг билим эгаси бўлган олим, таржимон 
Алихон Соғуний тез-тез келиб туришар эди. 
Менинг шеъриятга қизиқишимни  сезган тоғам 
бу суҳбатлардан мени ҳам баҳраманд қиларди. 
Улар Ҳофиз, Навоий, Бедил, Фузулий байт-
ларини таҳлил қилиб, ҳар бирлари ўзларича 
талқин бериб ўтиришарди. Бу суҳбатлар ич-
киликсиз, фақат шеър ва қўшиқ кайфи билан, 

аския завқи билан музайян бўларди. Афсуски, 
бундай давралар энди камайиб, йўқолиб бор-
моқда”. 

Мазкур адабий суҳбатларнинг бирида Фу-
зулий қаламига мансуб бир байтнинг шарҳи би-
лан боғлиқ қизиқ воқеани адабиётшунос Раҳ-
матилла Иноғомов “Шоирлик қисмати” номли 
китобида қайд этади: “Шарқ шеърияти сиру 
синоатини ўрганиш, мағзини чақишда Эркин-
лар уйида бўладиган фозил кишиларнинг ул-
фатчилиги, дилтортар суҳбатлари ҳам муҳим 
омиллардан биридир. Бу тўғрида Эркиннинг 
ўзи шундай ҳикоя қилади: «Эсимда бор, тоғам-
нинг улфатларига чой ташиб, хизмат қилиб 
юриб уларнинг шунақа ажойиб суҳбатларидан 
кўп баҳраманд бўлганман. Алихонтўра Соғу-
ний, Чустий, Маъруфхўжа Баҳодиров, ака-ука 
Шожалиловлар қатнашадиган бу улфатчилик 
Навоий, Фузулий, Огаҳий, Машраб шеърлари-
ни талқин ва таҳлил қилиш билан ўтарди. Мен 
бу даврага ўзим мағзини чақолмаган байтлар-
ни тайёрлаб қўярдим, кўпчилик бўлиб улар бу 
байтларни шарҳ қилишар эди. Фузулий дево-
нида бир байт бор: 

Туркий ғазалиётни ҳадди аълосига кўтарган икки буюк сиймо бор: бири 
ҳазрат Алишер Навоий бўлса, бири қардош озарбайжон халқининг оташна-
фас шоири  Муҳаммад Фузулийдир. Бу борада Вадуд Маҳмуд “Фузулий Боғ-
додий” номли мақоласида ёзади: “Фузулий бизда Навоийдан кўб ўқулмаса, 
Навоийдан кам ҳам ўқулмайдир”. 

Дарҳақиқат, манбаларга кўра, Турди Фароғий, Машрабдан тортиб, 
Қўқон ва Хива хонлиги адабий муҳитининг барча кўзга кўринган намоян-
далари, шунингдек, жадидлардан то Эркин Воҳидовгача бўлган шоирлар 
асарларида Фузулийдан баҳрамандликни, ижодий муқаллидчиликни яққол 
кўриш мумкин.

Мазкур мақоламизда замонавий ўзбек шеъриятининг забардаст вакилла-
ридан бири Эркин Воҳидов ижодида Фузулий таъсири ҳақида сўз юритиш-
ни мақсад қилдик.

Икки кун давом этган адабиёт анжумани 
пойтахт  ҳамда вилоятлардан келган меҳ-
монларни Марғилон шаҳридаги Ижодкорлар 
боғи олдида тантанали кутиб олишдан бош-
ланди. Вилоят ҳокими Хайрулло Бозоров, 
Президент, ижод ва ихтисослаштирилган 
мактабларни ривожлантириш агентлиги ди-
ректори Ҳилола Умарова, Ўзбекистон Ёзув-
чилар уюшмаси раиси ўринбосари, шоир 
Ғайрат Мажид, «Ўзбекистон адабиёти ва 
санъати» газетаси бош муҳаррири, шоир 
Салим Ашур, «Ёшлик» журнали бош муҳар-
рири, адиб Нурилло Чори, Ёзувчилар уюш-
маси аъзолари,  турли дахлдор ташкилотлар, 
кенг жамоатчилик вакиллари ва ўқувчилар 
иштирокида Ўзбекистон Қаҳрамони, атоқ-
ли шоир ва адиб Эркин Воҳидов ҳайкали 
пойига гулчамбар қўйилди. Шундан сўнг 
меҳмонлар Эркин Воҳидов номидаги ижод 
мактабига ташриф буюрди. Ўзбекистон халқ 
шоири, Ёзувчилар уюшмаси вилоят бўлими 
раҳбари Энахон Сиддиқова Президентимиз 
томонидан барча соҳаларга, жумладан, ада-

биёт, маънавият соҳаларига алоҳида эътибор 
кўрсатилаётганини таъкидлади.

Таълим масканида ташкил этилган “Ижод 
мактаби – ибрат мактаби” мавзусидаги мат-
буот анжумани қизғин савол-жавобларга бой 
бўлди. Иштирокчиларга  ижод мактаблари-
га қабул, улардаги ўқув жараёнлари ҳақида 
батафсил маълумотлар берилди. Ўқувчилар 
томонидан тайёрланган бадиий чиқишлар, 
турли тиллардаги шеър ва қўшиқлар йиғил-
ганларда катта таассурот қолдирди. Айниқ-
са, Эркин Воҳидов асари асосида саҳна-
лаштирилган “Олтин девор” спектаклидан 
саҳналар ўғил-қизларнинг актёрлик маҳо-
ратларини намоён этди. Якунда Республика 
миқёсида ҳамда вилоятда ўтказилган тан-
ловларда, олимпиадаларда ғолибликни қўлга 
киритган ўқувчилар ва фаол ўқитувчиларга 
Ўзбекистон Ёзувчилар уюшмаси томонидан 
китоб тўпламлари совға қилинди.

Тадбирнинг иккинчи кунида Олтиариқ 
туманида Ёзувчилар уюшмаси аъзоси, таниқ-
ли шоира Мақсуда Эргашева таваллудининг 

70 йиллигига бағишланган хотира кечаси ўт-
казилди. Шоир Ғайрат Мажид шоира шеър-
ларидаги ибо, эзгулик, самимият  туйғулари 
ўқувчини қалбан тозартириши, тарбиялаши 
ва, аслида адабиётнинг асосий мақсади ҳам 
шу эканлигини таъкидлаб ўтди. Шоиранинг 
шогирдлари, қаламкаш ёшлар томонидан 
тақдим этилган шеърий гулдасталар йиғил-
ганларни мамнун этди. 

Шоир Салим Ашур ўзбек адабиётига 
 Эркин Воҳидов, Анвар Обиджон, Энахон 
Сиддиқова каби улуғларни берган Олти-
ариқда Мақсуда Эргашева сингари оташна-
фас шоиранинг сўзга ошно бўлгани табиий 
экани ва бу “олтин ариқ”лардан юрт кори-
га елка  тутадиган яна кўплаб истеъдодлар 
баҳраманд бўлишини таъкидлади.

Тадбир сўнгида меҳмонларга Мақсуда 
Эргашеванинг Ёзувчилар уюшмаси Фарғо-
на вилояти бўлими томонидан чоп этилган 
«Муслима гуллар» китоби тақдим этилди.

Шуҳрат МЕНГЗИЁЕВ

Олиму фузалолар, шоиру 
шуароларга бешик бўлган Фарғона 
шу кунларда яна бир Адабиёт 
байрамига мезбонлик қилди.

Машҳур адиб йўллаган ушбу хат 
Ўткир Ҳошимовга чексиз қувонч 
бағишлайди. Устози билан учрашиб, 
миннатдорлигини билдиради. Аб-
дулла Қаҳҳорнинг берган маслаҳат-
лари уни янада руҳлантириб, ижод 
сари ундайди. Бири-биридан маз-
мундор, қизиқарли асарлари билан у 
тез орада танилиб, халқининг ҳурма-
тига сазовор бўлди.

Миллатнинг ўзлиги, маънавий қиёфаси унинг адабиёти-
да мужассам. Давлатимиз раҳбари Шавкат  Мирзиёев 
ташаббуси билан барпо этилган Адиблар хиёбони мана 
роппа-роса бир йилдирки, халқимиз, айниқса, ёшларни 
адабиётга ошно этмоқда.

Адиблар хиёбонида Ўзбе-
кистон Республикаси Олий ва 
ўрта махсус таълим вазирлиги 
томонидан ҳамкор ташкилотлар 
билан бирга ўтказилаётган ада-
биёт байрами ҳафталиги доира-

сида “Илҳом” мукофоти танлови 
ғолибларини тақдирлаш маро-
сими бўлиб ўтди. Ушбу байрам 
қизиқарли анжуманлар, виктори-
налар, танловларга, ёшлар фес-
тивалларига уйғунлашиб кетди.

Эрта тонгдан мазкур хиёбон 
шоир ва ёзувчилар, олимлар, 
устозлар, талаба-ёшлар ва улар-
нинг ота-оналари, мактаб ўқув-
чилари билан гавжум бўлди.

– Мамлакатимизда миллий 
адабиётимизга кўрсатилаёт-
ган эътибор ўзининг амалий 
руҳи ва самарадорлиги билан 
диққатга сазовор, – дейди Ўз-
бекистон Ёзувчилар уюшмаси 
раисининг биринчи ўринбоса-
ри Нодир Жонузоқ. – Бугун ким 

бўлишидан қатъи назар, китоб-
га меҳр қўйиш, у билан дўстла-
шиш зарурлигини ҳаётнинг ўзи 
кўрсатмоқда. Давлатимиз раҳ-
бари ташаббуси билан барпо 
этилаётган ижод мактаблари, 
ёзувчи ва шоирларга кўрсати-
лаётган эътибор, китобхонлик-
ни ривожлантириш борасидаги 
эзгу ишлар ёшларни адабиёт-
нинг мафтункор оламига олиб 
кирмоқда.

АДАБИЙ-БАДИИЙ НАШРЛАР

МАКТАБ ВА ¡ЗУВЧИ

Давоми, бошланиши 1-саҳифада

«Navro‘z» нашриёти,
2020 «Tafakkur» нашриёти,

2021

«Akademnashr» 
нашриёти,

2020 «Yangi asr avlodi»
 нашриёти,

2020

Алишер НАВОИЙ 
«ХАМСА»

ШАҲРИБОНУ
«ШАМОЛ АЙТГАН 

ҚЎШИҚЛАР»

Мурод ЧОВУШ
«ҲЕЧ»

Lyuis KERROLL
«ALISA MO‘JIZALAR 

MAMLAKATIDA»
 «ALISA KO‘ZGUORTI 

O‘LKASIDA»“Хамса” — буюк бадиий обида, ҳаз-
рат Алишер Навоий ижодининг энг юк-
сак чўққиси. Мазкур китобда беш достон-
дан иборат “Хамса” асарининг замонавий 
тилимиздаги насрий баёни  тўлиқ ҳолда 

ўқувчилар эътиборига ҳавола этилган. Насрий баённи тайёр-
ловчилар: Ғафур Ғулом, Абдулқодир Ҳайитметов, Амин Ума-
рий, Шарифжон Ҳусайнзода, Иноят Махсум, Саидбек Ҳасанов, 
Мавжуда Ҳасанова, Ваҳоб Раҳмонов, Наим Норқулов. Ваҳоб 
Раҳмонов масъул муҳаррирлигида чоп этилган “Хамса”нинг 
биринчи қисми “Ҳайрат ул-аброр”ни ўқир экансиз, унда умр, 
унинг мазмуни, табиат, жамият ва инсон муносабатларига доир 
саволларга дуч келасиз ва кейинги достонларда муайян тақдир-
лар, воқеалар мисолида уларга жавоб топасиз. 

Инсон ўз қалбини ан-
глагани сари кашфиётлар 

қилиб бораверади. Бу кашфиётлар орасида энг 
мўъжизакори, шубҳасиз, шеърдир. 

Шоира Шаҳрибонунинг “Шамол айтган қў-
шиқлар” номли шеърлар китобида ўзини изла-
ётган, ўзини такрор ва такрор кашф этаётган, 
атрофдаги олам билан қалбидаги кечинмалар-
ни уйғунлаштириб, туйғулар камалагидан шеър 
адрасини бичаётган бедор қалбнинг дарди, ҳай-
ратлари, таскинлари ифодаланган. 

Мурод Човушнинг “Ҳеч” асари 
ўзига хос услуби билан ажралиб ту-
ради. Унда бугунги кун адабиётида 

кечаётган ўзгаришлар, шаклий изланишлар акс этган. 
Муаллиф воқеликка янгича назар ташлашга интилган. 

Китобга ёзган сўзбошида ёзувчи Назар Эшонқул 
таъкидлаганидек, “Албатта, “Ҳеч” асари атрофида эъ-
тирозлар, мунозаралар, инкор ва эътирофлар бўлиши 
табиий, лекин шу хил тажрибанинг адабиётимизда пай-
до бўлганининг ўзи миллий бадиий ифода ҳудудимиз 
кенгаяётганини кўрсатувчи ҳодиса эканини тан олиши-
мизга тўғри келади”. 

Атоқли инглиз адиби Люис Керролл (1832 — 1898) ўзи-
нинг ушбу икки эртаги билан жаҳон адабиёти тарихида ўзига 
хос из қолдирди. Кутилмаган ғаройиб саргузаштларни боши-
дан кечирган Алиса, мана, қарийб бир ярим асардан бери дунё 
болаларининг севимли қаҳрамонига айланган. Люис Керрол-
лнинг ҳар иккала эртаги аллақачон жаҳон болалар адабиёти-
нинг мумтоз намуналари қаторидан жой олган. 

Ҳар иккала эртакни инглиз тилидан Моҳира Отабоева 
 таржима қилган. 

ОСТОНАДАГИ  
УЧРАШУВЛАР

Озода, файзли даргоҳга қадам қўй-
гандаёқ беғубор нигоҳлар, кўнгилда 
бир ҳаяжон қўзғайди. Мактаб раҳбари 
ташқарида кутиб турган экан, бу ҳам эъ-
тибор намунаси. Шинам, файзли хонада 
суҳбатимиз тез қўр олди, мақсад аниқ, 
ният холис, эҳтиёж сезилган, шунинг 
учун бу ҳаракатни – мактабларда маъна-
вий-маданий ишлар ташкилотчиси бў-
лишни икки томон ҳам маъқуллаган. Та-
ассуротлар бой, бу балки болаликка хос 
беғубор кайфиятдир, лекин моҳиятга 
разм солиб қаралса, халқ таълими соҳа-
сида, мактабларда жиддий муаммолар 
йиғилиб қолган. Бу ҳолнинг  сабаблари 
маълум, энди вазиятни ўнглаш шарт. 
Мактаб масаласи, донишманд бобо-
ларимиз таъкидлаганидек, ҳар доим 
 ҳаёт-мамот масаласи бўлиб келган. 

— Ижодкор ўқувчиларимиз кўп, — 
дейди мактаб раҳбари уларнинг юзага 
чиқмаётганига ўзи айбдордек хижолат 
бўлиб. —  Аммо машҳурларимиз йўқ.

— Халқимиз талантли-да, — оҳан-
гни пастга туширмай давом этаман. – 
Эзгуликнинг кечи йўқ.

— Энди сизлар келдингизлар, ёрдам 
берасизлар...

— Албатта, мақсад ҳам шу-да.  – Бир-
дан касб синдроми қўзғайдими, жиддий 
саволлар кўндаланг бўла бошлайди:

— Газета ўқиб борасизларми?
Ўйчан нигоҳлар сергакланади, бош 

ҳам хиёл кўтарилади. Шаҳд билан шун-
дай сўзлар янграйди:

— Биз газета ўқимаймиз...
Бу гап оҳангида “Бизни жиноят усти-

да қўлга туширмоқчи бўлаяпсизми? Йўқ, 
кечирасиз, биз халқнинг ишончли зиёли-
ларимиз, интизом биринчи бурчимиз ва 
биз юқорининг буйруғи(балки иродаси)
ни оғишмай амалга оширамиз”, деганга 
ўхшаш таадди бор эди! Ҳа, маърифатга 
элтувчи ягона йўл – мутолаа, мутолаа-
нинг энг қулай воситаси – кундалик га-
зеталар, деганга ўхшаш ақидалар билан 
яшаётган одам  “Биз газета ўқимаймиз!” 
деган гапни эшитса, ажаб товур ҳолга 
тушар экан. Қандингни ур, муаллим! 
Самимий айтилган бу эътироф да асло 
ғараз йўқ эди. 

Мактаблар ҳаётида кейинги йил-
ларда кўп ижобий ўзгаришлар бўлди. 
Атрофнинг ўраб олингани, ягона қулфу 
калит қилингани бу даргоҳга қанча файз 
бағишлади?! Шу йўлдан қирқ йиллар-
дан бери қатнайман. Бетон устунлар 
тикланган, темир панжаралар билан қи-
линган иҳота минг кўйда “товланарди”: 
гоҳ қийшайиб қолган, гоҳ синган, ичка-
ри эса кўчага бемалол кўриниб турар... 

ЁЗУВЧИЛАР УЮШМАСИДА

“ОНАМ” ШЕЪРИ 
БЕЛГИЯДА

ЧОП ЭТИЛДИ

Энди деворлар ҳусн бўлиб турибди. 
Бошқа ўзгаришлар-чи? Ана шундай ян-
гиланишлар жараёнида бир нарса ўзгар-
май қолаётган экан (биринчи таассурот-
даноқ шуни англадим): ўқитувчининг 
дунёқараши! Ўтган ўн йилликларда бу 
соҳа қандай ислоҳотларни бошдан ке-
чирмади? Шу буҳронда ўқитувчининг ўз 
устида ишлаши учун имкон берилмаган 
экан; ҳаммаси – оммавий: тадбирлар, 
мусобақалар, аттестациялар ва ҳоказо. 
Лекин ўқитувчидан “Шу ўзгаришларга 
улгураяпсанми? Вақтинг етарлими?” деб 
сўралмаган, сўралса ҳам жавоби эши-
тилмаган ёки инобатга олинмаган экан. 
Оқибатда, ўқитувчи ўз устида ишла-
май қўйган экан – институтда олинган 
“багаж”, дарсга нари-бери, мажбурият 
юзасидан тайёрланган, лекин изланма-
ган. Чунки бунга зарурат бўлмаган: ҳар 
куни тадбир, ҳар куни комиссия... Кош-
ки бу “тадбир”лар маънавиятга хизмат 
қилса?! Оқибатда, зеҳни лоқайдлашиб, 
касбга муҳаббати ҳам сўниб кетган, “ин-
сон қалбининг меъмори”га эмас, оддий 
ходимга, ҳар ойда маошни кутадиган 
истеъмолчига айланиб қолган. Бундай 
одам газета ўқийдими, китоб ўқийдими? 
Ахир, бу машғулот учун пул тўлашмай-
ди-ку (тушунча шу даражага етган). 

Қаршимда содда, самимий, ишчан 
раҳбар ўтирарди. У соҳанинг ҳозирги 
талабларини жуда чуқур билади, ун-
ча-бунча савол-жавобда менга тутқич 
бермаслиги ҳам аниқ. Шу ҳолни билгач, 
кўнгилга таскин берувчи мавзулардан 
гаплашдик. Ҳаммамизнинг мақсади-
миз – эзгу. Бу даргоҳда фарзандларимиз 
вояга етаяпти, фарзандлар эса келажа-
гимиз. Ким, қандай ақлли одам келажа-
гига бефарқ бўлади?! Ижодкорларнинг 
келиши ҳам шу жойларга бугунги кун-
ларнинг  янги нафасини олиб кириш.  
Яқинда чиққан китобимни совға қил-
дим. Раҳбар уни лоқайд қўлига олди, 
балки фикрида “Буни нима қиламан?” 
ёки “Мақсад нима?” деган саволлар 
айланаётгани аниқ эди. Эҳтимол, эски 
“дард” –  китобни сотиб бериш ташвиши 
қийнаётгандек. 

— Беғараз, — дедим. – Агар яна уч-
рашувлар насиб этса, мен ҳақимда та-
саввур ҳосил қилишингиз учун тақдим 
этдим. Бошқа мақсад йўқ. Ўқинг, тил-а-
дабиёт ўқитувчиларига ҳам  беринг. 
Ҳатто ичида “Адабиёт муаллими” деган 
мақола ҳам бор...

Хайрлашдик. Раҳбар мамнуният 
 билан кузатиб қўйди.

Ҳаким САТТОРИЙ

Дастлаб Ёзувчилар уюшмаси аъзолари, дахлдор 
ташкилотлар, жамоатчилик вакиллари ва адабиёт 
ихлосмандлари томонидан Ўзбекистон халқ шои-
ри Ҳалима Худойбердиева ҳайкали пойига гуллар 
қўйилиб, хотирасига эҳтиром кўрсатилди. Сўзга 
чиққан Сирдарё вилояти ҳокими Ғофур Мирзаев, 
Ёзувчилар уюшмаси раиси биринчи ўринбосари 
Нодир Жонузоқ, Ўзбекистон халқ артисти Дилором 
Каримова севимли шоирамизнинг шонли умр йўли, 
бетакрор ижоди ҳақида тўхталиб ўтишди. 

Ижод мактаби ўқувчилари томонидан намойиш 
этилган шеърий композициялар ҳамда саҳна кўри-
нишлари тадбирга ўзгача руҳ бағишлади.  Нурид-
дин Шукуров, Замира Суюнова, Гулбаҳор Эрқулова 
сингари таниқли санъаткорлар Сирдарё тўлқинини 
ёдга солувчи  Ҳалима Худойбердиева шеърларига 
басталанган куй-қўшиқлар билан дилларни хушнуд 
этишди.

* * *
Шунингдек, Гулистон шаҳрида “Зомин қал-

дирғочлари” семинарининг минтақавий саралаш 
босқичи ҳам бўлиб ўтди. Унда Тошкент ва Сирдарё 
вилоятларининг истеъдодли ёшлари иштирок этди. 
Ҳокимлик вакили Муроджон Ҳайитов, Ўзбекистон 
Ёзувчилар уюшмасининг Тошкент ҳамда Сирдарё 
вилоятлари бўлими раҳбарлари Маҳмуд Тоир ва 
Ҳаётхон Ортиқбоева мамлакатимизда амалга оши-
рилаётган улкан бунёдкорлик ишлари, ёшлар учун 
яратилган шарт-шароитлар ҳамда имкониятлар 
ҳақида гапиришди.

 Ўзбекистон Ёзувчилар уюшмаси раиси ўринбо-
сари Ботиржон Эргашев бошчилигидаги бир гуруҳ 
ижодкорлар томонидан назм, наср, болалар адаби-
ёти, публицистика ҳамда драматургия йўналишида 
ижод қилаётган ёшларнинг ижодий ишлари кўриб 
чиқилди ва маҳорат дарслари ўтказилди.

— Семинар давомида ёшларнинг адабиётга, 
сўз санъатига бўлган қизиқишлари, интилишлари, 
 шунингдек, уларда ўқишга бўлган муносабат ҳали 
тўлиқ шаклланмагани ҳам кўзга ташланди, — дейди 
уюшма аъзоси Наргиза Асадова. — Эътиборлиси, 
ёшлар устозлар берган тавсияларни, холис муно-

Гулистон шаҳридаги Ҳалима  Худойбердиева номидаги ижод мактаби-
да шоира таваллудининг 74 йиллигига бағишланган тадбир бўлиб ўтди. 
Унда пойтахтдан борган меҳмонлар, шоиранинг дўстлари, шогирдлари 
ва оила аъзолари иштирок этди. 

Давлат раҳбарининг топши-
риғига асосан мактабларда жорий 
йилнинг 1 апрелидан ижодий-мада-
ний ишлар тарғиботчиси лавозими 
таъсис этилди ва унга ижодкорлар жалб қилинди.

Мактаб даргоҳига қадам қўйиш болалик билан юзлашувга ўхшай-
ди. Илк лаҳзаларданоқ кишини тотли хотиралар қамраб олади, сергап 
ҳамроҳдек этагингдан ушлаб, йўл бўйи қўйиб юбормайди. Маърифатли 
дунёда инсоннинг тақдири шу масканда ҳал бўлади дейилса, бу гапда 
асло ёлғон йўқ. Шу маънода мактабни муқаддас даргоҳ, деб бемалол 
аташ мумкин.

Фантаст ёзувчи Муҳаббат Йўлдо-
шева ташаббуси билан Бельгиядаги 
“ATUNIS GALAXY POETRY” (“Ату-
нис самовий шеърияти”) халқаро ада-
бий журналининг 2021 йил май сонида 
Ўзбекистон халқ шоири  Сирожиддин 
Саййиднинг “Онам” шеъри “My 
mummy” номи билан инглиз тилида 
чоп этилди. Шоирнинг ўзбек мумтоз 
шеърияти анъаналари билан бирга 
халқ оғзаки ижодига хос хусусиятлар 
– халқчиллик, соддалик, Сурхон ше-
васига хос лексик ва мусиқий товла-
нишлар етакчилик қилувчи ижоди хо-
рижлик ижодкор ва ўқувчиларга ҳам 
манзур бўлади, деган умиддамиз.

Таржимон: Бегойим Холбекова.

Ўзбекистон Ёзувчилар уюшмаси 
Ахборот хизмати

сабатларни тўғри қабул қилиб, тегишли хулосалар 
чиқаришди. Улар орасида тенгдошларига қараганда 
шеъри анча баланд, насрда ҳам ўзига хос тасвирлар 
топишга уринган ёшлар борлиги қувонарли ҳол. 

Ҳазрат Навоий ҳайкали қошида бўлиб ўтган 
 мушоира барчани мамнун этди.

* * *
Ўзбекистон Ёзувчилар уюшмаси томонидан 

 таниқли ёзувчи ва таржимон Олим Отахон тавал-
лудининг 70 йиллигига бағишланган маънавий- 
маърифий тадбир  ўтказилди.

Тадбирда Ёзувчилар уюшмаси вакиллари,  таниқли 
адабиётшунос олимлар, ёзувчи, шоирлар, ёш ижод-
корлар ҳамда ОАВ вакиллари иштирок этди. Сўзга 
чиққанлар Олим Отахон ўтган асрнинг 70 йиллари 
ўрталарида адабиёт майдонига, ўзбек насри йўна-
лишига янги овоз, янги талқин билан кириб келган 
истеъдодли адиблардан бири эканлигини таъкидлаш-
ди. Адибнинг «Чаноқ», «Уларни тарбиялаган тун», 
«Одамлар излаётган Мустафо», «Озод қушлар ҳақи-
да қисса» сингари насрий асарлари ўзбек адабиётида 
янги тўлқинни бошлаб бергани айтилди. Айниқса, 
унинг «Болалик каптарлари», «Оқшом хаёллари», 
«Озод қушлар ҳақида қисса», «Адоқсиз кўчалар», 
«Сайланма» китобларига жамланган қисса ва ҳикоя-
лари нафақат китобхонларни, балки адабиёт майдони-
да ўз овози, йўналишига эга таниқли ижодкорларни 
ҳам руҳлантирган, баҳс-мунозараларга чорлаган.

Олим Отахон истеъдодли ёзувчи бўлиш билан 
бирга, жаҳон адабиётининг сара намуналарини 
 ўзбек тилига маҳорат билан таржима қилган.

Шуҳрат АЗИЗОВ

Журналнинг жорий йилдаги биринчи сонида ҳазрат Алишер 
Навоий таваллудининг 580 йиллиги муносабати билан бир туркум 
илмий тадқиқотлар эълон қилинган. Жумладан, таниқли олимлар-
дан И.Ҳаққуловнинг “Маънавий валодат ва ўзлик камоли” мақо-
ласи Навоий шеъриятидаги ўзлик ва менлик тушунчалари маъно 
қирралари таҳлилига бағишланган бўлса, Б.Тўхлиевнинг мақола-
сида улуғ санъаткорнинг сўз танлаш ва қўллашдаги маҳорати унинг 
кашфиётлари мисолида кўрсатиб берилган. Шунингдек, М.Асадов, 
Қ.Эргашев, С.Рафиддинов, Э.Очилов ва бошқа адабиётшунослар- нинг 
тадқиқотларида улуғ шоир асарлари илмий услубига хос хусусиятлар, 
Огаҳийнинг Навоий ғазалларига татаббулари, Навоий ва ботин илми каби 
навоийшуносликнинг долзарб мавзулари ёритилган. 

Таниқли тилшунос, филология фанлари доктори, профессор Низо-
миддин Маҳмудов таваллудининг 70 йиллиги муносабати билан берил-

ган мақолаларда олимнинг серқирра илмий фаоли-
яти, тил илмининг аниқ соҳаларига бағишланган 
тадқиқотлари, ўзбек тилшунослиги ривожидаги ул-
кан хизматлари ёритилган. 

Тилшунослардан А.Собировнинг ҳозирги даврда 
давлат тилининг ўрни, Ш.Кўчимовнинг маъмурий суд 
ҳужжатлари тили ҳамда А.Мадвалиев ва Н.Маҳкамов-
нинг термин ижодкорлиги мавзуларига бағишланган 

мақолалари журналнинг шу йилги иккинчи сонида босилган. Фольклоршунос 
олим М.Жўраевнинг мақоласида Етти қароқчи юлдузлари билан боғлиқ ми-
фологик тасаввурлар ва космоганик афсоналар тадқиқ этилган. 

Журналнинг ҳар иккала сонида эълон қилинган илмий ахборот мазму-
нидаги мақолалар мумтоз ва ҳозирги замон ўзбек адабиёти, тилшунослик, 
таржимонлик, халқ оғзаки ижоди масалаларига бағишланган.

«ИЛҲОМ» МУКОФОТИ ТАНЛОВИ 
ҒОЛИБЛАРИ ТАҚДИРЛАНДИ

Кун давомида Адиблар хиёбонида мушо-
ира, адабий гурунглар бўлди. Талаба-ёшлар 
ўртасида адабиётга қизиқишни кучайтириш 
мақсадида илк бор ташкил этилган “Илҳом” 
мукофоти республика танлови ғолибларини 
тақдирлаш маросими эса адабиёт байрамига 
айланиб кетди.

– Ушбу мукофот олий ўқув юртлари тала-
балари, ёш ўқитувчилар учун таъсис этилган, – 
дейди адабиётшунос Баҳодир Карим. – Танлов 
ғолибларини тақдирлаш маросими ҳам ғоят юк-
сак савияда ўтди. Лойиҳа ёшларнинг ўз ижоди-
га эътиборни кучайтиришда, рағбат уйғотишда 
муҳим аҳамият касб этди.

Танловда мамлакатимиздаги 83 та олий таъ-
лим муассасасининг 200 нафардан ортиқ ёшлари 
ўз ижод намунаси билан фаол қатнашди. Ҳакам-
лар ҳайъати келиб тушган ишларнинг бадиий са-
вияси, долзарблигига эътибор қаратди.

Биринчи ўринга Алишер Навоий номидаги 
Тошкент давлат ўзбек тили ва адабиёти университе-
ти магистранти Акрам Маликов муносиб топилди. 
У “Spark” автомобили билан тақдирланди. Иккинчи 
ўрин Тошкент давлат шарқшунослик университети 
жамоасига берилди. Учинчи ўринга Фарғона давлат 
университети магистранти Қобилжон Шерматов ва 
Қорақалпоқ давлат университети таянч докторанти 
Малика Палимбетова сазовор бўлди.

Ўзбекистон давлат жисмоний тарбия ва 
спорт университети талабаси Хонзода Жамоло-
ва (марҳум), Қарши муҳандислик-иқтисодиёт 
институти “Ниҳол” талабалар жамоаси, Навоий 
давлат педагогика институти талабаси Фарҳод 
Низомов, Ўзбекистон Республикаси Жамоат 
хавфсизлиги университети жамоаси, Тошкент 
давлат иқтисодиёт университети талабаси Ма-
дина Қаҳҳорова, Урганч давлат университети 
магистранти Акбар Отабоев танловнинг рағбат-
лантирувчи мукофотига муносиб деб топилди. 

Ғолиблар диплом, статуэтка, пул мукофоти 
ва эсдалик совғалари билан тақдирланди.

– Алишер Навоийнинг “Ҳайрат ул-аброр” 
достони шарҳи устида изланиш олиб бордим, – 
дейди 1-ўрин соҳиби, Алишер Навоий номидаги 
Тошкент давлат ўзбек тили ва адабиёти универ-
ситети магистранти Акрам Маликов. – Тадқиқо-
тим Алишер Навоий даҳосига, унинг ижодига 
бўлган ҳурмат ва эҳтиромим ифодасидир. Наво-
ий асарлари миллатимизнинг ўзлиги. У китоб-
хонни баркамол шахс этиб шакллантиради.

Тадбирда Ўзбекистон Республикаси Прези-
денти маслаҳатчиси А.Абдувоҳидов, Ўзбекис-
тон Республикаси Бош вазирининг ўринбосари 
Б.Мусаев сўзга чиқди.

Шоирлар шеърларидан намуналар, санъат 
усталари иштирокидаги мусиқий дастур кечага 
янада файз бағишлади. Ушбу шеърият байрами 
Адиблар хиёбони, миллий адабиётимиз ёшла-
римиз маънавий ҳаётининг ажралмас қисмига 
айланиб бораётганини яна бир бор намоён этди.

Назокат УСМОНОВА,
ЎзА мухбири 

Сўнгги қўнғироқ

Носиржон ЖЎРАЕВ

* * *
Сабаби не кўксимдаги ғашликнинг, 
Не тараддуд муҳим қадам қошида? 
Бирон юрак бу югурик ёшликнинг
Турмас ахир ҳеч қайтадан қошида. 

Бир тола шуълангга суяндим, ҳаёт,
Юким сенга тушди – уялдим, ҳаёт,
Мени одам қилдинг, муаллим ҳаёт
Ва мудом қарздорман Ватан қошида. 

Эй, ичи пўк, суврати муҳташамлар,
Шеъримга кирмоқчи бўлган ҳашамлар,
Сиз ким бўпсиз, нима бўпти бу ғамлар, 
Яратганга берган ваъдам қошида. 

* * *
Энг мухтасар таржимаи ҳолим – ишқ, 
Ҳеч таржима қилиб бўлмас ҳолим ишқ. 

Ҳар ким шарҳлар бўлди қисмат хатимни, 
Фарқламай севгию хизмат хатимни. 

Ким кўзимда мунг кўрдию сесканди,
Бу мунг ҳечам кетмаслигин сезганди.

Менга – ҳаёт чархлаб қўйган қиличга –
Қисмат йўл қўймас қўрқоқлик қилишга. 

Хаёлимни ўйлаганлар, ташаккур, 
Ҳаётимни ўйнаганлар, ташаккур. 

Севги. Висол. Ҳижрон. Умр йўлим шу.
Бўлди. Қисқа таржимаи ҳолим шу. 

* * *
Қайта туташмас бу юлдузлар буржи, 
Сиз қўлдан бой берган вақтмиз, азизим. 
Асли баҳоингиз билиб бергувчи
Тақдир атай қўйган шартмиз, азизим. 

Бир нуқта кифоя ҳамма нарсага,
Бир нуқта дунёни солди ларзага,
Чексиз қувонч эдик зарур лаҳзада, 
Энди сизга улкан дардмиз, азизим. 

Хазон ҳиди келар димоғингиздан,
Ахир биз кўп ўтдик бунақа куздан.
Сизга оёқости қилдирмай, сиздан
Худо олиб қўйган бахтмиз, азизим. 

* * *
Яратган елкам узра қўйган

юк бор – шоирман, 
Кўксимда юрак отли бир

куюк бор – шоирман,
Дилимда ҳақиқатдек

энг буюк бор – шоирман,
Мен ёлғон давраларга

файз бергани келмадим.

Келган эдим, ғам-ҳасрат
абас бўлгусими деб,

Оламга сал бўлса ҳам
қувонч келгусими деб, 

Кимнинг арзон кўзёши,
сохта кулгусини деб

Худо берган умримни
қарз бергани келмадим.

Кўксимга бош қўёлмай,
хаёл ичра кечганлар,

Хаёлга ҳам сиғмасдан
хотирамга кўчганлар,

Сўнг ҳатто хотирамда
бўлмагандек ўчганлар,

Сизга ишқу севгидан
дарс бергани келмадим.

Ҳаёт, ақлим адашди,
кўнглимда адашмайман,

Мен шоирман!
Ва буни ҳеч нега алишмайман.

Қодир Эгам турганда,
сенга майдалашмайман,

Кимгадир кимдир ҳақда
арз бергани келмадим.

* * *
Хўрсинсам, кўксимдаги 
  олов нафас тафтидан
Деразалар кўзига 
  қалин пардалар тушгай.
Қора қишнинг қўйнида 
  онамнинг пок кафтидан
“Болам, йиқилма!” деган 
  дуо-далдалар тушгай.

Қор ва қуёш жилваси
  қамаштирди кўзимни,
Бу ўйинлар ҳамиша
  адаштирди кўзимни,
Виждонимни музлатди
  ва ғаш қилди кўзимни,
Ҳамон сочга оқ бўлиб
  янги зарбалар тушгай.

Ҳамроҳлар кўп бўлдию
  жон тикмади йўлимга,
Мен мудом тик қарадим
  ўтмишим ва ўлимга,
Ҳаёт ҳануз имтиҳон –
  номим ва манзилимга
Баҳорлару гуллардан
  ёлғон ваъдалар тушгай.

Тўрт букланган хат каби
  ғижим ва сир юрагим,
Кимгадир ва негадир
  зор-мунтазир юрагим,
Бир нарсадан хотиржам
  тортди ҳозир юрагим:
Балки Ҳақ синовига
  шундай бандалар тушгай.

* * *
Эй, севги эркалаб ўстирган гуллар,
Сўнг йиллар шамоли тўздирган гуллар,
Менинг хотирамда мангу қолгурлар,
Сизнинг ёдингиздан кечиб бўлмайди.

Кўҳна ўзанларга тўлар янги сув,
Нима эски дард бор, менга янги шу.
Қачон қай юракка кирдим янглиш-у,
Ўтмиш дафтаридан ўчиб бўлмайди.

Майдалаб санчади кўксим кечалар,
Ҳар санчиқ – кечадан мундарижалар.

Кўчада баҳорга тўлган кўчалар,
Аммо кўнгил тўлиб қучиб бўлмайди.
 
Бутун бахт бермади ҳаёт ё менга,
Бир лаҳза ҳолимга қўймас ё нега?
Ахир бу дунёдан Аллоҳ ёнига
Бўм-бўш юрак билан кўчиб бўлмайди.

* * *
Ишқ берган ҳар қанча имтиёз билан,
Афсуски, муродга етмадик.
Бировнинг кўнглига илтимос билан
Киришни хаёл ҳам этмадик.

Эски тақвимлардан қолган из каби
Қалблар деворига доғ тушди.
Дунё ҳам чарчади худди биз каби,
Бошига минг ҳисса оқ тушди.

Кимнинг ҳаётидан, кимнинг ёдидан
Кечдигу мунофиқ кетмадик.
Минг шукр, биронта юрак зотидан
Буйруққа мувофиқ кетмадик.

* * *
Кузга кирди кўксимдаги бир япроқ, 
Унга қараб хазон бўлди ҳамма боғ. 
 
Сўзсиз қулоқ осган каби фармонга, 
Яна янги ҳасрат қўшдим хирмонга. 
 
Юрагимда қотган новвот орзулар, 
Етмади ҳеч сизга навбат, орзулар. 
 
Бунчалар тез ўтди тақвим саноғи, 
Юзларимни елпир ҳар бир вароғи.  
 
Олис севги тушларимни ўчирдим, 
Мен уларни унутдим ва кечирдим. 
 
Умрим бари куздек ўтмас-ку доим, 
Ахир, баҳор ваъда қилган Худойим. 
 

* * *
Кўп ўйланган пухта иншодек
Тиғиз-теран ғазабларимни,
Япроқлари тўкилган шохдек
Очиқ турган асабларимни,

Шамол ялаб шакллантирган
Бўртган ёноқ, қиёфамни ҳам,
Бир қайишқоқ шаклда турган –
Ҳеч синмаган иродамни ҳам,

Ҳар катаги ўтмишга тўлган
Ва чарчаган онг-шууримни,
Худди тушдек яшаб ўтилган
Деярли қирқ йиллик умримни,

Туркий аскар каби жангари,
Чин хатидек мураккаб дилни,
Юнон фалсафаси сингари
Жуда кўҳна (юрак, қалб) дилни,

Ва ниҳоят, буларнинг барин
Жамлаб турган шу ҳаётимни,
Шу ҳаётда яшаган сарим
Ортиб борган шикоятимни

Худо берган, Худо берган! Бас!
Тағин нечун ҳасрат чекаман.
Минг шукрки, сизники эмас!
Мен ҳамма вақт Худоникиман!

СОҒИНЧ
Эркалангим келар менинг ҳам баъзан,
Тантиқлигим тутар ёдимга тушсанг.
Мени мендан кўра яхши биласан,
Мабодо ойнангни мен сари тутсанг.

Сенга борар йўлим сўнгида ғов бор,
Қулга қўлланмаган бундайин тақиқ.
Узанган қўлларим ҳавода қолар,
Бир зум қилт этмайди куйган қорачиқ.

Тантиқлигим ерга кўп оғир ботар,
Шамол ҳам лаб буриб бермайди рўйхуш.
Ярим тунда мени йиғлаб уйғотар,
Ёдим меҳварига ин қурган бир қуш.

* * *

Юзинг кўзгу, кўзгу шарт эмас,
Қиёфамни кўраман боқсам.
Тилларимга ўзга сўз келмас,
Хаёлларинг шамини ёқсам.

Этагини йиғолмай осмон,
Оёғингнинг остида лошдир.
Шимаролмас енгини жаҳон,
Уқувсизлик сирлари фошдир.

Қани унинг киприги бўлсам,
Куймасмиди куйган кипригим.
Рўмолини шамолга илсам,
Тинармиди дилдан ўксигим.

Ҳар заррага сингишим учун,
Чорлар мени қадимий баёт.
Ўйларимда зоҳир паридай,
Гўзалмисан шунчалар, Ҳаёт!

РУҲСИЗЛИКДА
Нимадир етмайди, нимадир ўртар,
Шубҳаю гумондан гангиган юрак.
Озурда ҳисларим беаёв туртар:
“Ҳануз орзуларинг кўрмаган йўргак”.

Иқрор оташида жонсарак борим,
Ташландиқ қўрғонни ёдимга солар.
Қўлга олмай туриб узилган торим,
Ширин ўйларимнинг доғида ёнар.

Гадонинг қўлидан инъом кутгандай,
Атрофга боқаман: ёқар ўртаниш.
Туғилмасдан аввал яшаб ўтгандай,
Нотаниш чеҳралар нақадар таниш.

Қисматдан сўз очмоқ бандасига ёт,
Бу тойчоққа юган ургандай хунук.
Яшаш ҳуқуқидан маҳрумман гўё,
Энг гўзал нарсалар бемаъно, сўнук.

Балки ғуруримни топтар, кечаги
Аравани қуруқ обқочган аждод.
Шундан қаҳр сочар нафрат чечаги,
Номусин бой берган қиздир ё Ҳаёт.

ЙЎЛ
Йўллар йўл эмасдир масофаларсиз,
Қуёшнинг қадами етмас ўлчашга.
Йўлнинг яқини йўқ, барчаси олис,
Негадир гоҳида тегади ғашга.

Ўз йўлим ўзимга чап берар ҳар гал,
Бошқа бирон йўлга чўзолмайман қўл.
Йўлнинг бошидаман, қадам боссам сал,
Тўрт томонга мени тортқилайди йўл.

Ҳаво ҳам кўксимни чангаллаб олган, 
Дарахтлар ингранар чўзганича қўл.
Кетарга йўл яхши десам-да, яна
Кетар манзилимга қўйвормайди йўл.

* * *
Ой шуъласи музлаган оқшом,
Қиров боғлаб юлдузлар бенур.
Кўр кўзлардек сўнариб бером,
Жавдирашиб боққан чоғ бир қур.

Заҳрин тўкар пўстланиб осмон,
Совуқ урган баргдек қорайиб.
Ер бағрида қорлар заъфарон,
Гўё борлиқ борур торайиб.

На уфқда кўз очар маёқ,
На бир жаранг қанотланади.
Кўммочига буккан ҳаммаёқ,
На бир шарпа жим отланади.

Бекинибми, на бўй кўрсатур
Улкан тоғлар қанотин кериб...
Деразадан тушган бир жуфт нур,
Зимистонда оқади эриб.

* * *
Ой нурини чивир оҳиста,
Тўр ёяди маҳзун сокинлик.
Юлдузлар-ку эркка ошуфта,
Битолмайин мактуб бир энлик.

Салқи тортган само чеҳраси,
Қобоғида қотган хўрсиниқ.
Сомон йўли – умид сеҳраси,
Йилтирайди сўнариб – синиқ.

Узоқдасан, жуда узоқда,
Балки сенга етмас қадамим.
Масофалар тушган тузоққа,
Сен борсану йўқдай ҳамдамим.

Ой чивийди нурларин нуқул,
Билмам недир унинг матлаби.
Атроф жимжит. Йўл йўқотган йўл,
Келишимни кутмаган каби...

  * * *
Бир саргашта йўқловдан беғам,
Дашту дала ётибди ўнгиб.
Сокинликки, турналарсиз ҳам,
Бўй кўрсатар ҳар неда мунги.

Инжа дийдор оғушида маст,
Нур юқидан сарғимтил кенглик.
Тоғ қўлларин яшира олмас,
Етмагандек бир парча енглик.

Булутлар-чи, шафақдан куйиб,
Титилади тўколмай кўзёш.
Тик боқолмас, қовоғин уйиб,
Аразлаган боладай қуёш.

САҲАР
Юлдузларнинг чўғи ўчмайин,
Ўрамайин уфқ киймасин,
Ҳали кўкда бир қуш учмайин,
Бекитолмай тоғлар сийнасин,

Танглайини кўтариб Ернинг,
Қанотланар азон товуши.
Инжаланиб шаббода беун,
Ҳуркитади майсалар тушин.

Бир илиқлик шабнамларда жам,
Ойдинликка йўргакланар боз.
Югуради яланг йўллар ҳам,
Ўз йўлидан кечолмайин воз.

Ой фонусин кўтаради тик,
Йиғолмайин шуълаларини.
Ўгай эрур бунда хижиллик,
Халал бермас ҳеч нега ҳеч не.

Ўроз ҲАЙДАР

ОЙ ШУЪЛАСИ

Бизнинг 8-“А”дан биринчи бўлиб 
севги савдоси Аҳмад малланинг бо-
шига тушганига орадан шунча йил 
ўтиб ҳам ишонгим келмайди. Сарғиш 
юзини мошдай-мошдай сепкил қоп-
лаган шумшук партадошимнинг туп-
па-тузук нозик кўнгли борлиги етти 
ухлаб тушимга кирмаганди. Лекин 
танаффус пайти ҳаммамиз тўпланиб 
турган даврада  ошиқ бўлиб қолгани, 
айниқса, хат ёзмоқчилигини айтгани-
да бирдан эътиборга тушиб қолгани 
бор гап. Энг қизиғи, бу нотавоннинг 
суюклиси “Б” синфдаги Раъно экан 
– демак ғаройиб саргузаштнинг ри-
вожини узоққа бормай, шу атрофда 
кузатишимиз мумкин. 

Дарслар тугаб, ишқий мактуб “ҳа-
шар”ига нақ беш йигитча сафарбар 
бўлдик. Аҳмадларникида шароит 
йўқлигидан, Собирнинг бобоси ўт-
гандан кейин ҳувиллаб ётган ҳужрада 

йиғилдик. Бугун шунча бола бир бў-
либ “дарс тайёрлаш”га келганимизни 
кўрган аяси шўрлик ўзида йўқ сую-
ниб кетди: яхна чойларгача опкириб 
бериб, ўғлининг пешонасидан чўл-
пиллатиб ўпиб кетди.

Шундай қилиб, ишга киришдик. 
Аҳмадвой бирваракайига учта фан-
дан тутган катак кўзли дафтарининг 
ўртасидан бир жуфт варақни суғуриб 

олди-да, хонтахта устига ёйиб, аъло-
чимиз Машрабжонга юзланди:

— Сен ёзасан, хатинг чиройли.
— Майли, лекин нима дейишни 

айтиб турасанлар.
— Ташвиш қилма, буёғини қий-

ворамиз! — деди Вали қитмир ўз- 
ўзидан ҳаволаниб. — Ёз. Севгилим 
Раъно! Тўхта! Ҳурматли севгилим 
Раъно...

Яқинимда ўтирган Аҳмаднинг 
“қулт” этиб ютунганини аниқ эшит-
дим. — Мен сизни... Менга қара, не-
чанчи синфдан бери яхши кўрасан 
ўзи?

— Ҳмм... Олтинчидан деб қўявер.
— Довдир, Раъно ўзи ўтган йили 

келди-ку мактабимизга!..
— Унда еттинчидан-да.
— Майли, “биринчи кўргандаёқ 

севиб қолганман”, деявер. Ўшанда 
қизиқ бўлади.

— Тағин-чи, сен ҳаммадан чирой-
лисан, десин...

Раънонинг ҳусни аслида жуда 
мақтагулик эмасди, бироқ бизнинг 
ошиқ девонага қиёслаганда гўзал-
ларнинг гўзали, деса ҳам бўлаверади. 
Хуллас, ҳаммадан бир чимдим бўлиб 
мактуб ҳам битди. Лекин малланинг 
яна бир ҳунари чиқиб қолдики, на ку-
лишни биласан ва на...

— Эй, шошманглар, — деди ҳов-

лиқиб, — шундан яна битта кўчириб 
беринглар? Ҳар эҳтимолга қарши-да. 
Матлубага...

— Кимга?! 
— Матлубага. Агар Раъно йўқ 

деса, унга бериб кўраман.
Анграйиб қолдик. Бу сермуҳаббат 

туллакнинг иши пишиқлигини қаранг! 
Ғўр ақлимиз билан севги мактубидан 
Матлубанинг номига ҳам нусха кўчир-
дик. Кейин кимдир акаси қизларга хат 
ёзганида атир сепишини айтиб қолди. 

— Тўғри, қизларнинг таъби нозик 
бўлади, — дедим мен ҳам маъқуллаб. 
— Уйларингда атир борми?

— Ҳа, дадам соқол олгандан ке-
йин сепадиган адикалўн бор.

— Тез опке! 
У бир муддатга ғойиб бўлиб, сўнг 

тиржайиб кириб келди ва кўйлаги 
ичидан “Шипр” деб ёзилган кўк ши-
шани чиқарди. 

— Буни суртсанг, сиёҳ шувалиб 
кетади-ку, — гап қотди аълочимиз.

— Тўхта, йўли бор! Ма, хатни уш-
лаб тур.

Вали атирни қўлига олиб қопқоғи-
ни чала очганча қийшайтирди-да, жо-
нининг борича “пуф-ф-ф!” деганди, 
одеколон томчиси майда заррачаларга 
бўлиниб, тўғри бориб қоғознинг юзи-
га қўнди. Шундай қойилмақом усул 
билан иккинчи номани ҳам хушбўй-

лаб қўйдик. “Анқиб” тур-
ган шу ифор айни дамда  
бошимизни айлантиргудек 
ёқимли эди... 

Энди буни Раънога 
қандай етказиш режасини туза-туза, 
тарқалдик. Ахир қизнинг отаси ким-
сан Жўра жонталаш, ушлаган жойи-
ни узиб оладиган одам. Аксига олиб, 
мактабдан пахта чопиғига жавоб бер-
воришган – хатни сумкага солиб қўй-
ишдек зўр имкониятдан мосувомиз.

Вали иккаламиз Аҳмадга шерик 
бўлиб, “Б” синф ишлаётган қартага 
ҳар куни тушлик пайти велосипедда 
қатнадик, лекин бу қиз тушмагур-
лар майда ўрим сочдек бир-биридан 
ажралишмади. Учинчи куни кечқурун 
юрак ютиб уйларига борадиган бўл-
дик. Аммо қишлоқ жойда қоронғида 
қизи бор уй ёнига бордингми — бало-
га қолдинг! 

Қўрққанимиз бўлди — Жўра тоға 
дарвоза ёнида пойлаб ўтирганимизни 
кўриб қолдию урра солиб қува кетди. 
На у сўради сабабини, на биз оқланиш-
га уриндик. Яхшиям дала яқин. Зовур 
бўйлаб ўлгудай югуряпмиз-у, орқа-
мизга тарс-турс кесак уриляпти. Ҳар 
калтак еганда: “Вой доод!”, “Яхши 
кўрмай ўл, малла!..” — деб ёзғириб 
қўйишни канда қилмасдик.

Алқисса, жонталаш чарчаб тўхта-
гунча жонимиз ҳалқумга келди. Бу биз 
— юрагида севги аталмиш тотли туй-
ғу эндигина ниш ураётган, сирли олам 
оҳанрабосидан сармаст  йигитчалар учун 
биринчи сабоқ эди. Зимис тон далада ту-
проққа тиззалаб ўтирганча ҳансираётган 

учовлоннинг анчагача сўзлашга 
ҳолимиз бўлмади. Сукунатни Вали-
нинг дўрилдоқ овози бузди: 

— Ҳой мубтало, бўлди, қиз-
лар мактабга қайтгунча кутасан!  
Бунақада анўв қайнатанг сенга 

қўшиб бизниям пачақ қилади.
— Жонталаш деганларича бор 

экан. Аҳмад, ўзи бу даданг югурдими 
ё кесак тердими?

Кулгининг портлаган товушидан 
тут шохларида мизғиб ўтирган қуш-
лар бир потирлаб, тинчиди. Тебра-
ниб-тебраниб кулдик, Аҳмад эса ҳар 
замон кўйлагининг кўкрак чўнта-
гини авайлаб пайпаслаб қўяр, наза-
римда, хатни йўқотиб қўйишдан жуда 
қўрқарди. 

Биз кейин ҳам кўпдан-кўп хушбўй 
мактублар ёздик. Қанчаси рад этил-
ди, яна қанчаси, эҳтимол, ҳали-ҳануз 
синфдош қизлар сандиғида рўмолча-
га ўраб сақланаётгандир...

Гулчеҳра АСРОНОВА

ОҚ УЙ
Оқ уй ҳукмдорлар, аслзода ва хос кишилар 

учун тикилган. Навоий асарлари матнида ҳам 
худди шу маъноларда қўлланган. Навоий “Хам-
сат ул-мутаҳаййирин” асарида Абдураҳмон Жо-
мийнинг  Макка сафаридан Ҳиротга қайтар экан,  
Балхдан қайтган Султон Ҳусайн Бойқаро билан уч-
рашиши ва ўрдуда Абдураҳмон Жомий учун оқ уй  
тикилиши ҳақида қуйидагича тарихий маълумотни 
битган: “Подшоҳ била мулоқотдин сўнгра банда-
хонага ташриф келтуруб, кеча анда бўлдилар. Кеча 
асар истироҳат қилур учун бир янги такаллуфлиқ 
оқ уй бор эрди, ани тик турилди то ул ҳазрат анда 
осойишға машғул бўлдилар.

Иттифоқо ул кеча бир ғариб тунд ел эстиким, 
ўрдунинг кўпроқ оқ уй чодирларин йиқиб, ажаб 
ошуб эл орасиға солди. Алар учун тиккан оқ уйни 
дағи йиқиб, ушотибдур”.  

Оқ уй ҳақида Бобурнинг “Бобурнома” асари-
да ҳам маълумотлар битилган. Бобур Самарқанд 
тахти учун Шайбонийхон билан олиб 
борган жангда ўзи учун тиктирган (ўр-
натган) оқ уй ҳақида қуйидагича хабар 
битган: “Бу маслаҳат учун шаҳрнинг 
ўртасида Улуғбек Мирзонинг мадра-
сасининг томи устида оқ уй тикиб ўл-
турдим. Ўзга бекларга ва йигитларга 
дарвозаларда ва гирдо-гирд қалъанинг 
фаслида булжорлар улашилди”. 

САНДУҚЛИ СОАТ
Ихтирочи олим Хожа Муҳаммад Наққош то-

монидан Навоий учун ясаган антиқа соат. Наққош 
ёшлигида Навоий қўлида тарбияланган, ижод 
қилган  ва вазирлик чоғларида унинг китобдори 
бўлган, кейинчалик эса Султон Ҳусайн Бойқаро 
саройининг машҳур ихтирочи олими, наққоши ва 
мусаввири, шоири даражасига кўтарилган. Навоий 
уни “Мажолис ун-нафоис” тазкирасида катта ҳур-
мат билан тилга олган. Унинг замондоши мумтоз 
муаррих Хондамир ихтирочи олим ва унинг Наво-
ий учун ясаган антиқа сандуқли соати ҳақида шун-
дай муҳим маълумотни битиб қолдирган: “Мавло-
но Хожа Муҳаммад ихтироларидан бири сандуқли 
соатдурки, уни олий ҳазрат Алишер Навоий кутуб-
хонасида ясаганлар. Шу сандуқ ичида бир сурат 
ясаганки, кундан бир соат ўтганда (у сурат) қўлида 
ушлаб турган чўп билан олдида ўрнатилган нақо-
раға урар эди. Икки соат ўтгандан кейин икки нав-
бат шу ҳаракатни қайтарар эди. Шу зайлда оқшом 
ва кундузнинг барча соатларида ул амални бажо 
этур эди”. 

Тарихнавис олим Хондамирнинг сандуқли соат 
тўғрисидаги ушбу қимматли маълумоти бизга Те-
мурийлар Ренессанси даврига хос бўлган ақл ва 
қўл ихтироларидан хабар беради. Темурийлар Уй-
ғониш даврида бу каби кашфиётларни кўплаб уч-
ратиш мумкин бўлган.

ГАВҲАРШОДБЕГИМ
Темурий малика, Шоҳрух Мирзонинг катта хо-

тини, “Зиж”нинг муаллифи донишманд ҳукмдор 
Улуғбек Мирзо ва миниатюра санъати бўйича ака-
демия ташкил қилган Бойсунғур Мирзо каби ўта 
иқтидорли темурийзодаларнинг онаси. Амир Ғиё-
сиддин Тархоннинг қизи. 

Навоий Гавҳаршодбегимга  “Вақфия” асарида 
Маҳди улъё ва Билқиси узмо деган юксак эътироф 

билан хабар битган. “Мажолис ун-нафоис” тазки-
расининг Мавлоно Савсаний, Мавлоно Маъсуд, 
Мавлоно Хожа, Мавлоно Абдураззоқга бағишлан-
ган фиқраларда эса Гавҳаршодбегимнинг номини, 
у қурдирган “Гавҳаршодбегим” мадрасасини ҳамда 
Машҳадда 1412 йилда қурдирган Жомеъ масжиди-
ни тилга олган: “Мавлоно Маъсуд — Ширвондин-
дур. Ҳоло Маҳди улъё “Гавҳаршодбегим” мадра са-
сида ва яна баъзи  мадорисда мударрисдур”. Ёки: 
“Мавлоно Хожа — Машҳадда имом Али Мусо 
ар-Ризо(шайҳиттаҳияти вас-сано) равзасида имом 
ва муаррифдур ва “Гавҳаршодбегим” масжиди Жо-
меъда хатибдур” .

Ишончли манбаларда битилишича, “Гавҳар-
шодбегим” Жомеъ масжиди биносининг икки ўр-
нида, яъни кумушранг эшикнинг юқори қисмида, 
иккинчиси эса жанубий айвон деворида малика-
нинг номи ўғли Бойсунғур қўли билан нақшинкор 
кошинлар ёрдамида битилган. Масжид меҳроби 
ҳам жуда гўзал бўлиб, мармартошдан  қурилган. 
Ушбу тарихий обида “Темурийлар услуби”да меъ-
мор Устод Қавомиддин Шерозий томонидан барпо 
этилган. 

Бобур муҳташам “Бобурнома”да Гавҳаршод-
бегимнинг мадраса ва мақбарасини  Ҳиротдаги 

машҳур тарихий обидалар қаторида, Ойбек эса 
“Навоий” тарихий романида тилга олган. П.Қоди-
ров Гавҳаршодбегимни она лочин деб шарафлаб, 
сифатлаб, малика ҳақида “Она лочин видоси” ном-
ли тарихий роман ёзган. 

САҚҚО (САҚО)
Навоий асарларида қўлланган образ. Луғат-

ларда саққо сўзининг асл луғавий маъноси меш-
кобчилар, сув ташувчилар ёки сув сепувчилар 
деб ёзилган. Мазкур образ Навоийнинг “Насо-
йим ул-муҳаббат” асарида саққолик касби билан 
шуғулланган шайхлар, яъни тарихий шахсларнинг 
сиймоси сифатида тилга олинса, лирик шеърла-
рида эса ифодали образ тарзида қўлланган. Саққо 
образини Навоий ижоди бўйича талқин қиладиган 
бўлсак, насрий асаридаги саққоларни эпик образ-
га, лирик шеърларида ифодаланган булут саққо 
ифодали образини лирик образга тасниф қилиши-
миз мумкин.  

Баъзи китобларда саққолик касбининг пири си-
фатида саҳоба Салмон Форсий номи кўрсатилган. 
Саҳоба Салмон Форсийнинг доимо елкасида меш 
билан одамларнинг уйига сув ташигани ҳақида 
ривоят ва ҳикоятлар ҳам яратилган. Шайх Саъдий 
Шерозий ҳам маълум вақт саққолик билан шуғул-
ланган ва у саққоларни ҳаёт бағишловчи мардлар 
деб юксак баҳолаган. Навоий “Насойим ул-муҳаб-
бат”нинг “Шайх Мушрифуддин Муслиҳиддин б. 
Абдуллоҳ Саъдий Шерозий қ.с.” номли фиқраси-
да унинг Байт ул-муқаддасда ва Шомда саққолик 
қилгани ҳақида шундай қимматли маълумот бит-
ган: “Ва кибор машойихдин кўпининг хизматиға 
етибдур. Шайх Шаҳобуддин суҳбатиға мушарраф 
бўлубдур ва алар била бир кемада дарё сафари 
қилибдур ва дебдурларки, муддати мадид Байт 
ул-муқаддасда ва Шом билодида саққолик қилиб, 
элга сув берар эрди. То Хизр (а.с.)га етишти ва ани 
инъом зулоли ва афзоли оби ҳаётидин сероб қилди. 
Бир қатла анга содоти акобиру ашрофидин бири 
била гуфтугўй воқеъ бўлди”.

Саққо образи Навоий ижодида кўп учрамай-
ди. Агар “Насойим ул-муҳаббат” тазкираси бў-
йича тадқиқ қиладиган бўлсак, у тазкирада исмига 
саққо лақаби қўшиб айтилган Валид б. Абдуллоҳ 
Саққо, Али б. Шуъайб Саққо, Абубакр Саққо каби 
ўн нафардан ортиқ шайхларга алоҳида фиқралар 
битган ва фиқраларда уларнинг саққолик касби би-
лан шуғулланганини таъкидлаб ўтган. 

Навоий лирик шеърларида эса саққо образини 
ўқувчига эстетик завқ берувчи манзарали тасвир-
лар баёнида кўрамиз ва саққо булут доимо сабо 
фаррош билан бирга талқин қилингани ҳам киши-
га завқ беради: 

Қайси гул базмики сувға, йўқса елга бормади,
Бу чаманда то булут саққо, сабо фаррош эрур.
Саққо билан боғлиқ  образли ифода, образли 

тасвирлар кўпроқ улуғ шоирнинг ғазаллари матни-
да учрайди. Кўрамизки, қут булутларнинг бемин-
нат сув сепишини шоир аҳолига таъмасиз, миннат-
сиз, савоб ва хайр йўлида сув тарқатган саққоларга 
қиёслаган.

 

ШАБДЕЗ
Бу Навоийнинг “Фарҳод ва Ширин”, “Тари-

хи мулуки Ажам” асарлари қаҳрамони 
бўлган сосоний ҳукмдор Хусрав Пар-
визнинг афсонавий отининг номи. Ара-
бий, форсий, туркий тилдаги луғатларда  
Шабдез сўзи: 1. Хусрав Парвиз отининг 
номи; 2. От; 3. Қора тунга киноя; 4. Куй 
номи каби маъноларни билдириши ай-
тилган. 

Навоий “Фарҳод ва Ширин” досто-
нида, биринчидан, Хусрав Парвиз отининг, иккин-
чидан эса, баъзи поэтик лавҳаларда ҳам Хусрав 
Парвез отининг номи, ҳам қора тунга киноя маъ-
носида қўлланган. Масалан:

Кеча Шабдезин айлаб танг баста,
Янги ойдин қилиб сатлиға даста.
Навоий “Тарихи мулуки Ажам” асарида 28 на-

фар сосоний ҳукмдор қаторида Хусрав Парвизга 
бағишлаб “Хусрав Парвиз бинни Ҳурмуз” номли 
алоҳида фиқра битган ва ушбу фиқрада ҳукмдор-
нинг унгача яшаб ўтган шоҳларга насиб бўлмаган 
ўндан ортиқ ҳасабу ҳашамат ва ғаройиботларини 
бирма-бир санаб кўрсатар экан,  шулардан бири 
сифатида Шабдезнинг номини ҳам келтирган. 
Чунончи: “Парвиз Мадойин тахтиға ўлтуруб, кўп 
мамоликни ҳийтан тасарруфиға киюрди. Ва мак-
нат ва шавкати бир ерға еттиким, андин бурунғи  
салотинға муяссар бўлмайдур эрди. Ва баъзи му-
аррихлар анга муяссар бўлғон нималарни ҳайрат 
тариқи ила теъдод қилибдурлар... Яна бир от эрди-
ким, Шабдезға машҳур эрдиким, сойир отлардин 
тўрт қариш бийикроқ эрдиким, ул ўлғондин сўнг-
ра суратин орттуруб, анинг била хурсанд бўлур 
эрди”. 

Шабдез  Шарқ адабиётида ҳам мавжуд бўлган 
анъанавий машҳур отнинг номи бўлиб, Низомий 
Ганжавийнинг “Хусрав ва Ширин” достонида ҳам 
тилга олинган. Мазкур достон сюжетига кўра, Хус-
рав  Парвиз бобоси Анушервонни тушида кўра-
ди ва тушида бобоси Анушервон унга келажакда 
унинг шоҳона тахтда ўтириши ҳамда Шабдез ном-
ли зотдор афсонавий от соҳиби бўлиши ҳақида ба-
шорат қилади. Чунончи: 

Қаро отлиғ бўлурсан, номи Шабдез
Шамолдан ҳам учар минганда ул тез.
Умуман, афсонавий от Шабдез мисолида, би-

ринчидан, қадимда Шарқ халқлари орасида  от-
нинг аҳамияти жуда улуғ бўлганидан, иккинчидан 
эса, архетип от образ эканлигидан хабар топамиз. 

Буробия РАЖАБОВА

Ўткир Ҳошимов асарларининг услу-
би содда, равон, мазмундор, пишиқ, қи-
зиқарли, уларда инсонпарварлик, мил-
латпарварлик фазилатлари мароқ билан 
тасвирланган. Оддий ҳаётий воқеалар 
ниҳоят да санъатко рона 
ифодаланган. Уларда ҳи-
коя қилинаётган воқеа-
лар беихтиёр кўз ол-
димизда гавдаланади. 
Қаҳ ра мон ларининг қай-
ғусига ҳам, хурсандчи-
лигига ҳам ше рик бўла-
миз. Назарим да, айни 
шу хусусиятлари билан 
адиб асарлари халқимиз 
қалбидан чуқур жой ол-
ган. 

“Қаламкаш учун 
ки тоб хон қалбига оз-
ми-кўпми эзгулик нури-
ни олиб кириш, унинг 
қувонч ва ташвишлари, 
муҳаббат ва нафратини 
ҳалол, таъсирчан тас-
вир лашдан ортиқ бахт 
йўқ. Зеро, ҳар қандай ки-
тобнинг холис баҳосини 
китобхон ва вақт белги-
лайди. Шу маънода ай-
тиш мумкинки, асарнинг 
эгаси ёзувчи эмас. Асар-
нинг эгаси – ўқувчи. Ўқувчиси йўқ асар 
эгаси ташлаб кетган ҳовлига ўхшайди”, 
деган эди Ўткир Ҳошимов. Ёзувчининг 
турли жанрларда яратган асарларини 
ўқиганда унинг юқоридаги эътирофла-
рига ижодида тўла-тўкис амал қилгани-
га гувоҳ бўламиз. Дарвоқе, Ўзбекистон 
Қаҳрамони, атоқли устоз олим Озод 
Шарафиддинов: “Сўнгги эллик йил 
мобайнидаги ўзбек адабиётини Ўткир-
нинг ижодисиз тасаввур қилиб бўлмай-
ди”, деганда шогирдининг бетакрор, 
ноёб ижодий фаолиятини назарда тут-
гани сир эмас.

Ҳақиқатан ҳам, Ўткир Ҳошимов 
ярим аср мобайнидаги ижодий фаолия-
ти давомида туркум публицистик мақо-
лалари, бири биридан қизиқарли ҳикоя 
ва қиссалари билан, чуқур фалсафий 
маънога эга романларию ажойиб саҳна 
асарлари билан миллий адабиётимиз 
хазинасини бойитишга ўзининг муно-
сиб ҳиссасини қўшди. “Чўл ҳавоси”дан 
тортиб “Дафтар ҳошиясидаги битикла-
ри”гача бўлган ижод намуналарининг 
қайта-қайта нашр қилингани боиси 
ҳам шунда. Адиб китоблари ҳақида ўз 
вақтида айтилган эътирофлар ҳам шун-
дан далолатдир. Жумладан, “Дунёнинг 
ишлари қиссаси ҳақида Ўзбекистон 
халқ ёзувчиси Шуҳрат Ўткир Ҳоши-
мовга шундай мазмунда табрик хати 
йўллаган эди: 

“Укам Ўткир!
Сени аввалдан яхши кўриб, ижодинг 

меваларини қониқиш билан кузатиб ке-
лардим... Мана, ҳозиргина “Дунёнинг 
ишлари”ни мамнуният билан охирги 
варағини ёпдим. Раҳмат, ука!.. Қаҳҳо-
рона кузатувлар, Қаҳҳорона жумла-
лар. Бир жумланинг ҳар бир ҳарфини 
асти жойидан қўзғалмас қилиб, бир-
бир михлабсан! Ўзбек тилининг кўрки, 
жозибасига яна бир бора қаноат қил-
дим... Қисса эмас, насрий бўлса ҳам 
она, оналар мадҳияси деса бўлади, бор 
бўл, укам!

Қувониб-қувониб, дуо билан 
Шуҳрат. 

17 март, 1982 йил”.

Дарҳақиқат, Ўткир Ҳошимовнинг 
“Дунё нинг ишлари” қиссаси, устоз 
Шуҳрат айтганидек, оналар мадҳиясидир. 

Ушбу қиссада адиб ўз онаси тим-
солида оддийгина, хоксор, меҳрибон, 
доно, барчага яхшилик улашувчи, 
камтар ва меҳнаткаш ўзбек оналари-
нинг ажойиб образини яратди. Асар бир 
неча новеллалардан иборат.

Иккинчи жаҳон урушидан кейинги 
оддий халқнинг турмуш тарзи, анча 
оғир кечган ҳаёти ҳақида ҳикоя қилин-
ган қиссадаги ҳар бир новелла алоҳида 
мавзуга эга. Айни пайтда уларнинг бар-
часида она ва бола асосий қаҳрамонлар 
ҳисобланади. 

Куни билан меҳнат қилиб чарчаган 
Пошша ойининг гоҳида ўғилчасига 
чўпчак айтиб беришга ҳам ҳоли қол-
масди. Ота-она моддий қийинчиликка 
қарамай, фарзандларини келажакда би-
лимдон бўлишини истар, тўғри яшаб, 
бировнинг ҳақига хиёнат қилмасликка 
ундар эдилар. Пошша ойи нафақат ўз 
болаларига меҳрибон, балки қўни-қўш-
нининг болаларига ҳам ғамхўр эди. 
Қўшниларга доимо ширин муомалада 
бўлар, уларнинг дардларини тинглаб, 
ҳасратларини эшитиб, кўнгил берарди. 

“Олтин балдоқ” новелласида Ўткир 
Ҳошимов онанинг қанчалик оқила аёл 
эканлигини жуда чиройли баён этади. 

Пошша ойи ҳовлида қўшниси сепкил-
ли хола билан гаплашиб кир юваётга-
нида, бир пой зирагини йўқотиб қўяди. 
Шу тобда амма келиб қолади. Амма 
бўлган воқеадан хабар топиб, сепкил-
ли холадан гумон қилади. Натижада 
улар юз кўрмас бўлишади. Кузда иссиқ 

ки йимларни сандиқдан олаётганида 
тўрли кўйлагига илиниб қолган зирак 
топилади. Пошша ойи уятга қолади. 
Кунлардан бирида сепкилли хола ўғли-
ни уйлантиради. Эртасига “келин са-
лом”да Пошша ойи топилган тилла зи-
ракни келиннинг қулоғига тақиб қўяди 
ва “Шуни ният қилиб қўювдим”, дейди. 
Бу эса Пошша ойининг олижаноб фази-
латли она эканлигидан далолатдир. 

“Алла” новелласида муаллиф шун-
дай ёзади: “...Эҳтимол дунёнинг бу че-
тида туриб бир одам айтган қўшиқни 
дунёнинг нариги чеккасидаги бошқа 
бир одам тушунмас. Бироқ дунёнинг 
бу чеккасида туриб она айтган алладан 
дунёнинг нариги чеккасидаги гўдак 
бемалол ором олади. Нега шунақа? 
Наҳотки, гўдак тушунган нарсага биз 
тушунмасак? Эҳтимол, бунинг боиси 
бошқа жойдадир. Эҳтимол, она ту-
шунган нарсани бизлар тушунмасмиз. 
Балки шунинг учун ҳам она табиатнинг 
энг буюк ихтиросидир”.

Дарҳақиқат, она – мўътабар зот. Де-
мак, “Дунёнинг ишлари” қиссаси ҳар 
биримизни оналаримизни қадрлашга, 
уларни эъзозлаб асраб-авайлашга, она-
ларимизга янада ғамхўр ва меҳрибон 
бўлишга ундайди. 

Мен ҳам Ўткир Ҳошимов ижоди-
нинг мухлисларидан бириман. “Дунё-
нинг ишлари” китоби чоп этилганда 
икки дона олиб, биттасини онамга бе-
риб: “Ойижон, сизга бир бебаҳо она-
лар ҳақида китоб олиб келдим, ўқиб 
чиқинг”, деб китобни бердим. Иккин-
чисини эса, ўзим ўқидим. Ўқиш даво-
мида онагинам кўз олдимдан кетмади. 
Бир неча кун ўтиб онамни кўргани бор-
дим. Шунда ойим китобда ўқиганлари 
ҳақида йиғлаб гапириб: “Айнан мени 
ёзибди-ку!” деган эдилар. Ўткир Ҳоши-
мов ушбу асари учун Ўзбекистон Ёзув-
чилар уюшмасининг Ойбек номидаги 
мукофоти билан тақдирланган. 

Ўзбекистон Қаҳрамони, Ўзбекис-
тон халқ ёзувчиси Саид Аҳмад: “Ўт-
кир Ҳошимов халқимизнинг фидойи, 
ростгўй ёзувчиси сифатида ҳамиша 
ўз мавзуи бўлиб келган халқ ҳаёти-
ни узлуксиз кузатади ва унда айтиш 
ниҳоятда зарур бўлган нуқталарини 
қаламга олади” деганда, албатта, адиб-
нинг “Дунёнинг ишлари” асарини ҳам 
назарда тутган.

Ўткир Ҳошимов моҳир таржимон 
сифатида О.Бергголц, Мустай Карим, 
В.Шукшин асарларини ўзбек тилига 
таржима қилиб, жаҳон адабиёти наму-
наларидан бизни баҳраманд этди, ўзбек 
адабиёти хазинасини янада бойитди. 
Адибнинг талайгина асарлари ҳам кўп-
гина хорижий тилларга таржима этилди.  

Унинг ўзбек адабиётини ривожлан-
тириш йўлидаги хизматлари давлати-
миз томонидан муносиб тақдирлан-
ди. Ўткир Ҳошимов Ўзбекистон халқ 
ёзувчиси фахрий унвони, Ўзбекистон 
Давлат мукофоти, Ўзбекистон Ёзув-
чилар уюшмасининг Ойбек номидаги 
мукофоти, “Меҳнат шуҳрати” ва “Буюк 
хизматлари учун” орденлари билан 
тақдирланган. 

Халқимизнинг севимли адиби Ўт-
кир Ҳошимов ватанига, халқига, ўзбек 
адабиёти хазинасига бебаҳо бой адабий 
мерос қолдирди. Унинг нодир асарлари 
ва порлоқ сиймоси халқимиз қалбида 
абадий яшайди. 

Гулжамила АЪЗАМХЎЖАЕВА, 
Ўзбекистон Республикаси 

халқ таълими аълочиси

НАВОИЙНИ АНГЛАШ

САНДУ£ЛИ СОАТ
Этюдлар 

ХАЛ£ ЭЪЗОЗЛАГАН АДИБ
Давоми, бошланиши 1-саҳифада

Оқсоқол адиб, таниқли публи-
цист Алиназар Эгамназаровни тар-
жимон ва адабиётшунос Тўхтасин 
Жалиловнинг машаққат ва изти-
робга тўла ҳаётидан ҳикоя қилувчи 
“Оқловдан сўнг” очерки сабабли 
таниб қолганман. Чиндан ҳам бу 
асар ўзига хос услуби, тили, оҳор-
ли иборалари билан менда чуқур 
таассурот қолдирган. Кейинчалик 
муаллифнинг “Амир тахтидан қу-
латилгач...”, “Шаҳид”, “Миллий 
истиқлолчи”лар қатл этилган жой” 
сингари талай очерклари ҳамда 
“Сиз билган Дукчи Эшон” қиссаси-
ни ўқишга муяссар бўлдим. 

Шайх Муҳаммад Содиқ Муҳам-
мад Юсуф ҳазратлари “Сиз билган 
Дукчи Эшон” қиссаси ҳақида фикр 
юритиб, Дукчи Эшон ҳақида фақат 
Маккаи Мукаррамада марҳум Мусо 
афанди Туркистонийнинг “Туркис-
тон фожеаси” китобидан бироз 
маълумот олиш мумкин бўлган бир 
пайтда Алиназар Эгамназаровнинг 

астойдил тер тўкиб қилган меҳнати 
самараси ўлароқ, ажойиб ҳужжат-
ли асар дунёга келганини эътироф 
этганлар. “Китоб нисбатан ҳажми 
кичик бўлишига қарамай, юрти-
миз тарихи, мустақиллик учун ку-
раш тарихидаги катта бўшлиқни 
тўлдирган. Асар бош қаҳрамони 
Дукчи Эшон – Муҳаммадали Эшон 
Собир ўғли раҳматуллоҳи алайҳи-
нинг таржимаи ҳоллари, ижтимоий 
келиб чиқишлари, миллий озодлик 
йўлидаги жиҳодлари катта аниқлик 
билан ёритилган”, деганди шайх 
ҳазратлари. Қиссани ўқиш асноси-
да арзимас мукофот, таъма илин-
жида улуғ миллатпарварни сотган 
юрт хоинлари қилмишидан менинг 
ҳам юрагим ларзага тушган, муал-
лифнинг жасоратига қойил қолган-
ман. 

Бугун ижтимоий тармоқлар-
да битта шов-шувли  чиқиши би-
лан машҳур бўлишга интилаётган  
журналист, блогерларга кўп дуч 
келаяпмиз. Эҳтимол, улар ўзлари 
танлаган йўлни тўғри деб били-
шар. Аммо адабиёт ва журналис-
тика бир-икки шов-шувли чиқиш 
билан машҳур бўладиган майдон 
эмас. Бу, таъбир жоиз бўлса, бу-
тун умр  игна билан қудуқ қазиш-
дек оғир меҳнат. Зеро, Алиназар 
ака мисолида қарайдиган бўлсак, 
халқимиз тарихининг энг оғриқли, 
мураккаб саҳифаларини ўрганиш, 
имкон қадар турли манбаларни қи-
ёслаб, улар орасидан энг ишончли 
маълумотларни холислик билан 

ўқувчи ҳукмига ҳавола этиш муал-
лифдан ҳазилакам куч-ғайрат талаб 
қилмаслиги табиий. 

Алиназар Эгамназаров Тошкент 
шаҳрига бақамти Хонобод қиш-
лоғида таваллуд топган, болалик ва 
ўсмирлик  йиллари уруш йилларига 
тўғри келди. У ёшлигидан  далада 
тер тўкиб ишлади, инсон меҳнати, 
қадр-қимматини тушуниб етди. У 
1964 йилда ТошДУ ( ҳозирги ЎзМУ) 
журналистика бўлимини тамом-
лаб, “Сирдарё ҳақиқати” газетасида 
ишлади. Бўлғуси адиб ва публицист 
Сирдарёда жўшқин ва долғали ҳа-
ётнинг ичига шўнғиб кетди, қалами 
чархланди. Кейинчалик “Тошкент 
оқшоми” газетасида ишлаб, шаҳар 
ҳаётини яқиндан ўрганди. “Шарқ 
юлдузи” журналида узоқ йиллар ба-
ракали ижод қилди, ўнта ҳикоянинг 
кучига тенг таҳлилий мақолалар, 
очерклар ёзди.  

— Жамиятда ҳақиқат, адолат 
тамойиллари устувор бўлишида 
эл-юрт ташвиши билан яшайдиган, 
ноҳақликка бефарқ қарамайдиган, 
кўмакка муҳтож кишиларга ёрдам 
бериш истагида куйиб-пишадиган 
журналистлар салмоқли ҳисса қў-
шади, — дейди адабиётшунос Аб-
дулла Улуғов Алиназар ака ижоди 
ҳақида гап кетганда. – Бундай жур-
налистлар фаолиятини Уйғониш 
даври маърифатпарварлари ёки жа-
дид боболаримиз интилишига қиёс 
қилиш мумкин. 

Хонободлик матонатли она Зул-
фия Зокированинг беш ўғли жангдан 

қайтмади. Ўзбек онасининг матона-
ти А.Эгамназаровнинг саъй-ҳарака-
ти, “Беш жангчининг онаси” очерки 
билан матбуот юзини кўрди. Мана, 
бугунги кунда пойтахтнинг муҳта-
шам “Ғалаба” боғида Зулфия Зоки-
рова ва унинг келинларига ёдгорлик 
ўрнатилди. Иккинчи жаҳон уруши 
пайтида Зулфия Зокированинг дар-
ди кўплаб ўзбек оилаларининг дар-
ди эди. 

Муаллифнинг “Олтин, кумуш 
тош экан...”, “Ғирвонлик Малла-
вой” изидан мақолалари ҳам узоқ 
ўрганишлар ва изланишлардан сўнг 
қоғозга тушган ҳаётий манзаралар-
дир. Айниқса, “Сурункали дард”, 
“Маҳалламни қўмсайман”, “Тирик 
етимлар” мақолалари бугунги кун-
да ҳам таниқли ижодкорнинг ўткир 
ижтимоий муаммолар устида бош 
қотираётганидан далолат. 

Алиназар ака журналистикада 
катта ҳаёт йўлини босиб ўтиш би-
лан бирга бадиий ижодда ҳам ўзи-
ни синаб кўрди. Унинг ҳикояларини 
ўқир экансиз, ўзингиз кўрган киши-
лар ва воқеаларга дуч келасиз. 

 Бир сўз билан айтганда, қутлуғ 
саксон ёшни қаршилаётганига қа-
рамай, ҳануз залворли мавзуларда 
қалам тебратаётган “Ўзбекистон-
да хизмат кўрсатган маданият хо-
дими”, “Меҳнат шуҳрати” орде-
ни соҳиби Алиназар Эгамназаров 
она-Ватан олдидаги фарзандлик 
бурчини адо этаётир.

Шуҳрат АЗИЗОВ

ДИЛ С¤ЗИ ФАРЗАНДЛИК БУРЧИ



САНЪАТ, МАДАНИЯТ 52021-yil 21-may / № 21 (4628)O‘ZBEKISTON ADABIYOTI VA SAN’ATI

Баниким ғамларим вордир, бийирин устина қўйсанг,
Чиқар кофир жаҳаннамдин, кулиб аҳли азоб ўйнар. 
Мазмуни бундай: менинг шундай ғамларим борки, 

уларни туянинг устига қўйсанг, кофир жаҳаннамдан 
чиқади, азоб чекканлар кулади, ўйнайди... Ажабо дей-
ман, ғамни туянинг устига қўйиш нимасию кофирнинг 
жаҳаннамдан чиқиши нимаси? Буларнинг қандай алоқа-
си бор? Хаттотнинг хатосимикан? Ундай десам ҳамма 
девонларда шундай ёзилган. Байтни ўқиб берганимда уни 
ҳеч ким шарҳ қилолмади. Мажлис тўрида Алихонтўра 
Соғуний улфатларини имтиҳон қилгандай жилмайиб 
ўтирардилар. Ниҳоят у киши, қани бир қўлни очинглар, 
деб Фузулий ҳақига узун дуо ўқиб, сўнг байтни шарҳ қи-
либ бердилар. Пайғамбаримиз айтмишларки, кофир аба-
дул абад жаҳаннамда бўлади. Туя игнанинг тешигидан 
ўтса, кофир дўзахдан чиқади, яъни ҳеч қачон чиқмайди. 
Фузулий байти мазкур ҳадисга ишора бўлиб, шундай анг-
лашилади: “Менинг шундай ғамларим борки, улар туя-
нинг устига ортилса, туя ипдек озиб кетади ва игнанинг 
тешигидан ўтадиган ҳолга келадию кофир жаҳаннамдан 
чиқади”.

Устоз кўрган шогирд
Ғайратий ўз тўгарагида бошқа ёш қаламкашлар қатори 

Эркин Воҳидовга сўзга нисбатан талабчанлик, бадиий та-
факкурни шакллантириш ва ҳатто шоирлик этикаси бораси-
да ҳам маслаҳат ва тавсияларини берган. Айниқса, тўгарак 
аъзолари онгига мумтоз адабиёт сирларини сингдиришда 
бор маҳоратини ишга солганини шоир бир мақоласида шун-
дай хотирлайди: “Ғайратий мумтоз шеъриятнинг зукко 
билгичларидан бўлган. Форс тилида, қадимий туркий тил-
да битилган жуда кўп ғазал, рубоийларни ёд билар, бизга 
ўқиб бериб ўтирарди. Мана, йиллар ўтиб ўзим-ўзимга савол 
бераман. Ўша вақтда-ку бизлар каттамиз ўн беш-ўн олти-
да, кичкинамиз ўн бир-ўн икки ёшда бўлган болалар эдик. 
Саъдий, Ҳофиз, Навоий, Бедил, Фузулийларнинг ҳозирги 
кунда ҳам луғатсиз англаш қийин бўлган байтларини устоз 
Ғайратий бизга нега ўқиб берарди? Биз ахир у байтларда-
ги фалсафанинг, мажозларнинг мингдан бирини ҳам илғаб 
ололмасдик.

Чуқурроқ ўйласам, шоир Ғайратий катта педагог ҳам 
экан. Биз ўша вақтда буюк шарқ алломаларининг нозик  
бадиий образларини тушуниб етмаган бўлсак ҳам, мурғак 
хаёлимизга сеҳрли шеъриятнинг  шуъласи тушган экан. Ақ-
лимиз билан англамасак ҳам, шууримиз билан шундай юксак, 

«ФУЗУЛИЙ ШЕЪРИГА 
ОШИҚЛИГИМ РОСТ...»

Давоми, бошланиши 1-саҳифада

самовий, мўъжизавий шеърият оламда борлигини сезган 
эканмиз”.

Юқоридаги фикрлардан кўриниб турибдики, Навоий 
таъбири билан айтганда, Эркин Воҳидовнинг “калом ичра 
камол” топишида, хусусан, Фузулийга меҳр қўйишида усто-
зи Ғайратийнинг ўрни беқиёс эди.

Фузулий аслида 
ўзбек шоири бўлган экан

Эркин Воҳидов 1962 йили адабиёт декадаси доирасида 
таниқли ижодкорлар қатори Кавказга борган. У ердан олган 
таассуротлари сабаб “Кавказ шеърлари” туркумини яратган. 
Мазкур туркумдан “Елкан”, “Арарат чўққисига”, “Азга-
нуш”, “Айрилиш”, “Хайрлашув” ва “Фузулий ҳайкали қо-
шида” деган шеърлари ўрин олган. 

Шоир “Фузулий ҳайкали қошида” номли шеърида Фу-
зулий даҳосига бўлган муҳаббатини самимият ва назокат 
билан ифодалайди. Шеърнинг бадиий қимматини янада 
оширадиган унсурлардан бири – Эркин Воҳидов Фузулий  
байтларидан, хусусан, “изҳор эт”, “тутмишлар”, “ўландан 
сўр” радифли учта ғазали ва “Давлатли султоним” номли 
битта  мураббаъсидан иқтибослар  келтиради.

 Мисол учун:
 Муқаввас қошларингким, ўсма бирла ранг тутмишлар,
 Қиличлардирки қонлар тўкмак ила занг тутмишлар.
 Саҳар булбуллар афғони дагил беҳуда гулшанда,
 Фузулий нолаи дилсўзина оҳанг тутмишлар

 – деган байтга:

Ғазал ҳам бўлурми мунча дилрабо,
Бунчалар серишва, бунчалар серноз

 – деб муносабат билдирган шоир:

Менинг шоирлигим ёлғондир, аммо
Фузулий шеърига ошиқлигим рост,

 – дея Фузулий ижодига бўлган чексиз меҳрини авжига кўта-
риб таърифлайди.

Зеро, шоирнинг ашаддий фузулийхонлигига яна бир ҳа-
ётий воқеа ойдинлик киритса, не ажаб:

“Шоирлик қисмати” китобида айтилишича, “80-йил-
ларнинг охирларида Югославияда бир неча кун мобайнида 
жаҳон шоирларининг шеърият байрами бўлади. Мазкур ул-
кан анжуманда Ўзбекистондан Эркин Воҳидов, шунингдек, 
таржимашунос  Ғайбулла Саломов (Ғайбулла ас-Салом)лар 
иштирок этишади. Ғайбулла Саломовнинг гувоҳлик бериши-
ча, гапдан гап чиқиб Эркин Воҳидов билан бир турк шоири 
ўртасида Фузулийнинг қайси халққа мансублиги хусусида 
баҳс бошланиб кетади. Турк шоири «Фузулий туркларники» 
деган фикр ни исботлаш учун унинг ўнлаб шеърларини ёддан 
ўқийди. Эркин ҳам Фузулий шеърлари билан жавоб қайтариб 
кетма-кет унинг ғазалларини ўқийди. Бу баҳс бир неча соат 
давом этиб, турк шоири Фузулийдан биладиган шеърлари ту-
гаганидан кейин ҳам Эркин улуғ шоирнинг ўнлаб ғазалларини 
ёддан ўқийверади. Эркиннинг Фузулийга муҳаббати, кўпчи-
лик ғазалларини ёд билишига қойил қолган турк шоири: “Биз 
Фузулийни озарбайжон ва турк шоири деб юрибмизу аслида 
у ўзбек шоири экан” деб эътироф этибди”.

Ҳа, Фузулийга ўхшаган башарият шоирларини қайсики 
миллат астойдил ўқиса, у ўша миллатникидир.  

Мутаассирлик
Эркин Воҳидов ғазаллари бадииятига Фузулий кучли 

таъсир кўрсатган. Ғазалларидаги латифлик, назокат, сўз ўй-
инлари ва бадиий санъатларнинг қўлланилишида Фузулий-
дан баҳрамандлик яққол сезилади.

Айрим мисолларни келтирсак. Шоирнинг “Дилга ёз дил-
бар сўзини, жонон сўзини жонга ёз” мис раси Фузулийнинг 
“Жонни жононая этдим, дили дилдора фидо” мисрасини 
ёдга солади. Эътибор берилса, Фузулий “жон”, “жонон” 
ва “дил”,  “дилбар” сўзларини қўллаб “иштиқоқ” санъати 
– ўзаги бир бўлган сўзлардан маҳорат билан фойдаланган. 
Эркин Воҳидов ҳам ўз байтида шу анъанага риоя қилган. 
Ҳатто, ҳар икки ғазал умумий вазн – рамали мусаммани со-
лимда ёзилганлиги бежиз эмас.

Бу жаҳонда, дейдилар, ҳар кимда бор бир ўзга таъб,
Менга – май, булбулга – тонг, 

гул баргида – шабнам ширин –
мазмунидаги байти эса Фузулийнинг:

Ҳар кимнинг оламда миқдоринчадир таъбинда майл,
Ман лаби жононими, Хизр оби ҳайвонин севар — 

байти таъсирида ёзилгани кўриниб турибди. Яъни ифода 
ҳар хил бўлса-да, маъно муштарак. “Ёки буюк салафининг:

Оқибат расво ўлуб, майтак тушар эл оғзина,
Кимки бир сармаст соқий лаъли хандонин севар —

байтининг таъсири шоирнинг “узум” радифли ғазалида 
шундай акс садо беради:

Кимки ошиқликни даъво айласа, шулдир жазо,
Оқибат хум ичра бўлди маҳкуми зиндон узум.
Хум ичида неча йил хун бўлмоқ эркан қисмати,
Лабларингга етди охир бир пиёла қон узум.
Ҳар икки шоирнинг мазкур байтларида умумийлик бўл-

са-да, маънода нозик тафовут бор. Масалан, Фузулий бай-
тидаги “май”нинг эл оғзига тушиши – ишқ деб халқ ичида 
расволикда овоза бўлишни билдирса, Эркин Воҳидовнинг 
“узум” радифли ғазалидаги “узум” образида ранж-машаққат 
чекиб, охири мақсадига эришган бахтиёр ошиқ тимсоли гав-
даланади.

                                          Рустам МИРВОҲИД,
Ўзбекистон Республикаси 

Вазирлар Маҳкамаси
Давлат тилини ривожлантириш 
департаменти бош  мутахассиси 

Баҳодир Йўлдошевнинг режиссёрлик са-
лоҳиятига баҳо берадиган, беқиёс истеъдоди 
намуналарини таҳлил қиладиган уста назари-
ётчилар кўп. Мен эса бу улкан ижодкорнинг 
хис латлари хусусида баҳоли қудрат сўз юри-
тишга уриниб кўраман. 

– Бошқа бир ижодкорнинг ютуғидан худди ўзи-
никидай қувона олиш Баҳодир аканинг энг ажойиб 
хислатларидан бири эди. Агар маромига етган ижод 
маҳсулини кўрса, унинг рўёби учун  чинакамига 
курашарди, ижодкорни ҳар томонлама қўлларди, 
ҳамма имкониятни яратиб берарди. Тожикистон-
лик иқтидорли режиссёрлар — Фаррух Қосимов ва 
Барзу Абдураззоқовни ўз театрига таклиф қилиб, 
уларни қўллаб, саҳналаштирган спектаклларидан 
бениҳоя қувониб, кўзлари чақнаб турганининг гу-
воҳи бўлганман.

 Ўзбекистонда Баҳодир Йўлдошев кўмагидан 
баҳраманд бўлмаган режиссёрлар кам топилса ке-
рак. “Темир хотин” спектаклини биринчи марта 
Тошкентга олиб келиб, Баҳодир аканинг театрида 

намойиш қилганмиз. Ўшанда спектакль туга-
ши ҳамоно саҳнага югуриб чиқиб, мени қучиб 
олгани ёдимда. Орадан бироз вақт ўтиб, “Темир 
хотин” спектакли Бишкек шаҳрида ўтказилади-
ган “Наврўз” фестивалида қатнашадиган бўл-
ди. Бош ролни ижро этадиган актрисамиз бетоб 
бўлиб қолганида,  Баҳодир ака театридаги энг 
керакли актрисасини ҳеч бир ўйлаб ўтирмасдан 
Фарғонага юборди. Фестиваль Б.Йўлдошевнинг 
“Майсаранинг иши” спектакли билан бошланди. 
Спектакл намойиш этилишидан икки кун олдин 
у киши: “Мени айтди дейсан, спектаклинг фести-
валь ғолиби бўлади”, деди. Бу гапга фаришталар 
омин дедими, спектакль фестиваль ғолиби бўлди. 
Баҳодир ака “Тошкентга саёҳат” спектаклини ҳам 
худди шундай қабул қилган эди. 

Б.Йўлдошев кўз олдимда ҳамиша бир фай-
ласуфдай гавдаланади.  Дарҳақиқат, У – фай-
ласуф эди: бирор гапни шунчаки гапирмасди, 
унинг гапларида доимо фикр аниқ бир мақсад сари 
йўналтириларди. Суҳбатларидан сўнг ҳар доим хо-
тирангизда муҳрланадиган бир мазмун қоларди. Бу 
мазмун сизни анчагача тарк этмасди, керакли пайт-
да кўмак ҳам берар, йўл ҳам, чора ҳам топишингиз-
га асос бўларди.

Бир сафар Баҳодир аканинг олдига паришонроқ 
ҳолатда келдим, шекилли, сабабини сўраб қолди. 
Ишларим билан бир идорага бориб, битира олма-
ганимни айтдим. Мени қабул қилган идора ходими 
ишимнинг бир қисмини битириб, қолганини қўш-
ни хонада ўтирган ходим битириб беришини айт-
ди. Ўша ходимнинг хонаси қулф экан, пешингача 
очилмади. Баҳодир ака шунда менга бир умр эсим-
дан чиқмайдиган бир ривоят айтиб берди. Қафасда 
қанотлари боғланган қушни кўрган бир йўловчи 
қафасни очиб, қушни халос қилибдию йўлида да-
вом этибди. Шунда қуш ундан: “Қафасдан халос 
қилдинг, қанотларимни ҳам ечиб қўймайсанми?” 

деб сўраган экан,  йўловчи: “Йўқ, қанотингни бош-
қа йўловчи ечади”, деб кетаверибди. Дунёдаги бор 
савоб ишларни бажариш ҳаммага баб-баробар тақ-
симлаб берилган экан. Баҳодир ака билан суҳбатда 
бундай ғаройиб фикрларнинг кўпини эшитардин-
гиз, қувонардингиз, ҳайратланардингиз, завқланар-
дингиз.

Баҳодир аканинг бир ижодий хислати бор эди. 
Бу хислатга эга режиссёрларга “деспот” деган лақаб 
қўйилади. Бу тамғани режиссёрга одатда актёрлар 
қўйишади. Баҳодир акада ҳам шундай лақаб бор 
эди. Аслида эса, режиссёрда бу хислат унинг ижо-
дий истаклари, мақсадларини амалга оширувчи — 
актёрнинг имкониятлари режиссёр мақсадини юзага 
чиқаришга етарли бўлмаганидан, режиссёр билан 
актёр ижодий даражасининг тафовутидан, иқтидор-
нинг етишмаслигидан келиб чиқади. Режиссёр ўз 
истакларини амалга ошириш учун актёрни ҳарчанд 
“йўлга солиш”га ҳаракат қилади, унинг яширин, 
ҳали ўзи ҳам билмайдиган  имкониятлари борлигига 
ишониб ундайверади, натижа бўлмагач, қайсидир 
маънода мажбур қилади. Актёр таъбири билан айт-
ганда, “сиқиб сувини ичади”. Бундай сиқув нати-
жаси аксарият ҳолда яхши натижа беради. Бундай 
жараёнлар натижасида баъзан шоҳ асарлар дунёга 
келади. Буни Баҳодир ака бир неча маротаба исбот-
лаган. Унинг ўзбек театри тарихи саҳифасига ёзил-

ган спектаклларининг аксарияти “сиқиб сувини 
ичиш” натижасида юзага келган. 

Б.Йўлдошев яқин кишиларига, кўнглига яқин 
дўстларига жуда самимий муносабатда бўларди. У 
дўстлар даврасини ниҳоятда яхши кўрарди, бундай 
суҳбатларни меҳр билан ташкил қиларди. Чунки 
дўстларининг атрофида бўлиши унга куч бағиш-
ларди, улардан завқ, ижодий мадад, куч-қувват 
оларди. 

Баҳодир аканинг дўстларини кутиб елиб-югурга-
ни, улар кириб келишганида кўзлари чақнаб кетган-
ларини кўрганман. Даврага биринчилардан бўлиб 
дўхтир Анвар ака келарди. Анвар ака театрга яқин 
тургани учун эмас, бугунги гурунгнинг “жўрабоши-
си” сифатида келарди. Бениҳоят камтар инсон Наим 
Каримов, композитор Фарҳод Олимов, Шуҳрат Ри-
заев, Хуршид Даврон... Ҳаммадан кейин бўёқларга 
буланган қўлларини ювиб Юра ака Брим келиб ўти-
рарди. Ҳар доим бўлмаса-да, бир-бир келиб Баҳодир 

ака билан икки-уч қўл шахмат ўйнаб кетадиган Бе-
гали Қосимов... Булар мен билганларим... 

Баҳодир ака мана шундай гуркираб турган пай-
тида ногаҳон отасидан ажралди. Бу хабарни эшитиб 
Каттақўрғонга йўл олдик. Жаноза ўқилишига етиб 
бордик. Тобутни кўтариб кета туриб Баҳодир акага 
кўзим тушиб қолди.  Мен тобутнинг бир томонидан, 
у иккинчи томонидан кўтариб борардик. Ака мени 
кўрдию кўзларидан дувиллаб ёш оқиб кетди. Мен 
ҳам ўзимни тутолмадим. Бундай ҳолатда уни бирин-
чи маротаба кўришим эди. Баҳодир Йўлдошев ҳеч 
қачон йиғламаса керак, деб ўйлаган эканманми… 
Маросимларни охиригача ўтказиб қайтаётган пай-
тимиз, Баҳодир ака менга аста: “Энди биз сен билан 
тобуткаш дўст бўлдик”, деди.

Устоз режиссёрнинг энг оғир кунлари Юра ака 
Брим вафотидан кейин бошланди. Отаси ва онаси 
вафотига дилида кўниккан бўлса бордир, лекин ўзи 
ҳам жисмоний, ҳам ижодий, ҳам маънавий “теп-
па-тенг ярми” бўлган бу бетакрор инсонни йўқотиш 
унинг учун оғир бўлди. Баҳодир ака ўша кезлар 
мутлақо таниб бўлмайдиган даражада саросимада 
эди. Бу саросималик, безовталик, беҳаловатлик ан-
чагача, токи Баҳодир ака Германияга бориб, не-не 
қийинчиликларни енгиб ўтиб, ниҳоят “ўз ярмини” 
ерга топширганидан кейингина кўтарилди. Театр 
тарихида, инчунун, ўзбек театри тарихидаги бу 

бирлик натижаси миллий театримизнинг энг 
ёрқин саҳифаси сифатида авлодларга мактаб 
бўлмоғи, ўрганилмоғи, мушоҳада қилинмоғи 
зарур. Бу бирликдан бутун бир санъат ҳодисаси 
юзага келди ва энди бундай ТЕАТРларни қайта 
тиклаш, барқарор қилиш бурчи авлодлар зим-
масига тушади.

Бугун мен “Баҳодир Йўлдошев театри”да 
ишлаяпман. Ўша Баҳодир ака ва Юра акалар 
дунёга машҳур қилган театрда. Бу театрга мени 
Баҳодир аканинг ўзи олиб келиб қўйган эди. 

Ўша пайтлари бу театрга ўтмаганим ва 
кейин ҳам ўтишга ҳайиққанимнинг сабаби 
— Баҳодир Йўлдошев театрига муносиб бўла 
олиш масъулияти эди. Бу жуда ҳам баланд, 
оғир, етишиш машаққат бўлган поғона. Мана, 
тўрт йил бўлди, бутун вужудим, идроким ва 
имкониятим билан тиришаман,  қилган ишла-
рим — спектаклларим “Баҳодир Йўлдошев 

театри”га муносибмикан? Бу менинг учун жуда 
муҳим. Саҳналаштирган бир неча спектаклларимга 
таклиф қилдим. Келди, кўрди. Ўша пайтларда унинг 
спектакль ҳақидаги фикрларига қулоқ солмасдан 
кўзларига тикилдим. Кўзларидаги хотиржамлик, 
юзидаги табассум менга таскин берарди,  демак, 
“ҳаммаси жойида экан”.

     Мени бу театрга олиб кела туриб, Баҳодир ака 
бир ваъда берган эди — Ўз театри саҳнасида спек-
такль саҳналаштириш ваъдаси. Ваъдасини бажарол-
май кетди! КЕТДИ! КЕТДИ!.. У КЕТДИ!

Куни кеча Каттақўрғондан (Баҳодир аканинг 
таъбирича, Каттапариждан) қайтдим. У ерда бундан 
бир неча йиллар олдин Баҳодир ака билан бирга ота-
сининг тобутини кўтарган эдим. Бу сафар ўзининг 
тобутини кўтариб, яна ўша кўчалардан ўтиб, ўша қа-
бристонга олиб бордик. Васиятига кўра, ота-онаси 
ётган қабристонга, онасининг пойига қўйдик. Унинг 
қабрини Оллоҳ нурларга тўлдирсин.

¤ЗБЕК ТЕАТРИНИНГ ФАЙЛАСУФИ ЭДИ 

Миниатюра санъати тарихида Беҳзодга 
ярим афсонавий шахс сифатида қаралади. 
Бунинг сабаби шундаки, мусаввир қаламига 
мансуб миниатюраларни аниқлашда унинг 
замондош лари ва кейинги авлод вакиллари-
нинг у ҳақда айтган мақтовли сўзлари асос 
вазифасини ўтади. Аммо бу миниатюралар-
нинг баъзилари аниқ Беҳзод қаламига ман-
суб экани ҳақида ҳозирга қадар аниқ маъ-
лумот топилмаган. Ўз даврида Беҳзоднинг 
обрўси шу қадар баланд бўлганки, шоҳ ва 
шоир Заҳириддин Муҳаммад Бобур “Бобур-
нома” асарида Дўст Муҳаммад ёки Қози 
Аҳмад каби машҳур рассомлар тўғрисида 
гапирмасдан, Беҳзодни тилга олишни лозим 
топган. Беҳзод тўғрисидаги энг ишончли 
маълумотларни рассомнинг замондоши ва 
машҳур тарихчи олим Хондамир томонидан 
1499 — 1524-йиллар оралиғида ёзилган та-
рихий рисолалардан топиш мумкин. 

Очиғини айтганда, Беҳзод қолдирган ба-
диий мерос тадқиқотчилар учун ҳозиргача 
жумбоқ бўлиб келмоқда. Чунки мусаввир 
фақат биттагина китобда – Саъдий Шерозий-
нинг “Бўстон” асарида имзосини қолдирган. 
Бу китоб ҳозирда Қоҳира Миллий кутубхо-
насида сақланмоқда. Қўлёзма Ҳусайн Бой-
қаро кутубхонаси учун ёзилган бўлиб, унда 
Беҳзод имзолаган тўртта миниатюра мавжуд, 
китобнинг олдинги қисмида ҳам унинг им-
зоси излари топилган. Қолган қўлёзмалар-
нинг миниатюралари қиёсий таҳлил асосида 
Беҳзод қаламига мансуб деб топилган. Бу 
миниатюралар Шарафиддин Али Яздийнинг 
“Зафарнома”, Алишер Навоийнинг “Хамса”, 
Фаридиддин Атторнинг “Мантиқ ут-тайр”,  
“Гулистон”, Низомий Ганжавийнинг “Хам-
са” каби асарларида учрайди. 

Жами еттита қўлёзмадан учтаси: “За-
фарнома”, “Гулистон” ва Низомийнинг 
“Хамса”си рангтасвирни яхши тушунган 
ва қадрлаган мўғул ҳукмдори Жаҳонгир 
томонидан қолдирилган ёзувларга эга. 
Ёзувларида у “Зафарнома”нинг барча ми-
ниатюраларини, “Хамса”даги 21та мини-
атюрадан 16тасини Беҳзод қаламига ман-
суб деб топади, аммо “Гулистон” асарига 
нисбатан рассомнинг услубини аниқлай 
олмаганини айтади. 

Беҳзод томонидан яратилган “Зафар-
нома”, “Хамса” ва “Гулистон” қўлёзмала-
ри мўғул саройи рассомлари учун илҳом 
манбаи бўлиб хизмат қилган. Масалан, 
“Зафарнома”даги китоб безатиш усулла-
ридан мўғуллар сулоласи тарихини ҳикоя 
қилувчи “Акбарнома” асарини яратишда 
фойдаланилган. Баъзи мўғул қўлёзма-
ларида Низомий “Хамса”сининг 1495 
— 1496-йилларга тегишли нусхасидан 

тўғридан-тўғри кўчирилган композиция-
лар мавжуд.

Бундан ташқари, тадқиқотчилар XVI 
аср бошида Шоҳ Таҳмасп I учун ёзилган 
иккита қўлёзмада Беҳзоднинг қўли бор, 
деб тахмин қилишади. Бу китоблар – 
Фирдавсийнинг “Шоҳнома” ва Низомий 
“Хамса”сининг яна бир нусхаси. Улардаги 
баъзи миниатюралар Беҳзод томонидан 
яратилган Саъдийнинг “Бўс тон” асари 
қўлёзмасидагидек композицион хусусият-
ларга эга. Бироқ уларнинг муаллифи ма-
саласи ҳануз очиқ қолмоқда (Саъдийнинг 
Қоҳирадаги “Бўстон” асари қўлёзмаси 
миниатюралари Беҳзод асарларини тушу-
нишнинг бошланғич нуқ та си ҳисоблана-
ди. Жанг тас вири жанрида Беҳзод ўзига 
хос иконографик схемалар яратган).

Беҳзод санъати сафавийлар ва мўғуллар 
тасвирий санъати ривожига катта таъсир 
кўрсатди. Мусаввир ижоди давомида Сул-
тон Муҳаммад, Қосим Али, Дарвиш Устод 
Муҳаммадий, Музаффар Али, Юсуф Мулла, 
Рустам Али, Шайхзода Хурсоний, Шоҳ Му-
заффар, Мирсаид Али, Маҳмуд Музаҳҳиб, 
Абдулло каби кўплаб шогирдлар тайёрла-
ди. Унинг ижоди Ҳирот, Табриз, Бухоро, 
Самарқанд, Шероз, Исфахон, Истанбул, 
Ҳиндистоннинг мўъжаз рангтасвир мактаб-
лари ривожига ҳам катта таъсир кўрсатди. 
Камолиддин Беҳзод ижодини Шарқ ва Ғарб-
нинг буюк алломалари юксак баҳолаганлар, 
уни “Шарқ Рафаэли” деб аташган. Хонда-
мир “Ҳабиб ус-суяр” асарида Камолиддин 
Беҳзод ҳақида шундай ёзган: “Камолиддин 
Беҳзод ажойиб ва ғаройиб суратларни зоҳир 
қилувчи, ҳунар нодирликларини бунёд этув-
чи, Моний каби сурат чизувчи мўйқаламли, 
олам мусаввирлари асарларини йўққа чиқа-
рувчи ва мисли йўқ бармоқлари билан бани 
одам ҳунармандлари тасвирларини маҳв қи-
лувчидир.” Шайбонийхон, Васифий ва бош-
қалар уни жонсиз нарсага жон бағишловчи 
мўйқалам соҳиби, деб таърифлаганлар. 
Мусаввир мероси ХV — ХVI асрлар Мова-
роуннаҳр маданий ҳаётидагина эмас, балки 
бутун Шарқ, ҳаттоки Европада китоб графи-
касининг ривожланишида муҳим аҳамият 
касб этди. “Беҳзоднинг мўйқалами ҳақиқа-
тан том маънода сеҳргардир. Бўёқларнинг 
майин гўзаллиги, доимий оҳанги, япроқлар-
нинг ёрқин кўзга ташланган маъноси билан 
бу рассом ўз санъатининг қайта келмас бир 
моҳиридир”, деган эди улуғ адиб Ойбек.

     Расул РАҲИМОВ,
Камолиддин Беҳзод номидаги 
Миллий рассомлик ва дизайн 

институти магистранти

XIV аср охири ва XV аср бошларида  Хуросонда кўзга кўрина бошлаган Ҳирот 
миниатюра мактаби Шарқ халқлари тасвирий санъатига катта таъсир кўрсат-
ди. Бу даврда ижод қилган мусаввирлар орасида  Камолиддин Беҳзод (1455 — 1536 
йиллар) ижоди миниатюра йўналишининг энг ёрқин намуналаридан бири, деб тан 
олинади. Аммо мутахассислар томонидан ўрганилган Шарқ мумтоз адабиёти қў-
лёзмаларида учрайдиган баъзи миниатюраларнинг айнан Камолиддин Беҳзод қа-
ламига мансублиги масаласи ҳозиргача мавҳум бўлиб келмоқда. Тарихий манбалар 
бу масалага ойдинлик киритишда бирламчи асос вазифасини бажармоқда. Ҳусайн 
Бойқаро Хуросон тахтига чиқиши билан Ҳирот миниатюра мактаби яна гуллаб 
яшнай бошлади. Ҳиротда 1468 йилдан 1506 йилгача ижод қилган Беҳзод бутун 
Шарқнинг мумтоз мусаввирларидан бири сифатида улуғланади.   

МУМТОЗ МУСАВВИРНИНГ 
БЕТАКРОР САНЪАТИ 

Олимжон САЛИМОВ, 
Ўзбекистон Республикаси 
санъат арбоби, режиссёр

Х,амкоримиз:
Газета 2014 йил 26 ноябрда Ўзбекистон Республикаси 

Президенти Администрацияси ҳузуридаги Ахборот ва  оммавий 
коммуникациялар агентлигида томонидан  

0283 рақам билан рўйхатга олинган.
Адади - 2858. Буюртма Г - 544.
Ҳажми - 3 босма табоқ, А- 2.

Нашр кўрсаткичи - 222.
Ташкилотлар учун - 223. 1 2 3 4 5 6

Бош 
муҳаррир 

Салим
АШУРОВ

Танқид ва адабиётшунослик бўлими: 233- 57- 42 Санъат бўлими: 233- 56- 40 Назм ва наср бўлими: 233- 58- 60

«Шарқ» нашриёт- матбаа 
акциядорлик компанияси 

босмахонаси.
Босмахона манзили:

Буюк Турон кўчаси, 41- уй.

Босишга топшириш вақти - 21.00. 
Босишга топширилди - 21.30.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир: Абдумажид АЗИМОВ

Саҳифаловчи: Зафар РЎЗИЕВ

Манзилимиз: Тошкент - 100083, Матбуотчилар кўчаси, 32
Электрон почта манзили: uzas.gzt@mail.ru

O‘zbekiston 
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

Таваллуд  кунлар

Севара Зуннунова – 25 май  – Ўзбек 
Миллий академик драма театрининг ли-
бослар бўйича рассоми.

 Ҳакима Отахонова   – 26 май  – Ўз-
бекистон давлат  ёш томошабинлар театри 
актёри, Ўзбекистонда хизмат кўрсатган 
артист.

Акром Исломов  – 23 май (1947-2019)  
– Ўзбекистон давлат  ёш томошабинлар 
 театри актёри, Ўзбекистонда хизмат кўр-
сатган артист.

Ортиқбой Абдуллаев – 22 май (1943) – 
адабиётшунос олим ва таржимон.

Ўзбекистон Ёзувчилар уюшмаси жамоаси уюшма ходими Рустам Чанишев-
га отаси 

Гарифулла ЧАНИШЕВнинг 
вафоти муносабати билан ҳамдардлик билдиради.

М
АЪН

АВИЯТ ДАФ
ТАРИ

Ҳаёт ҳақидаги ўйлардан қоч. Ўйлаб ўй-
ингга етадиган бўлсанг, ҳаётдан кўнглинг 
совийди. Ҳаётдан кўнгли совимаслиги 
учун ҳам Худо инсонга ўйлаб ўйи тубига, 
ўқиб илм қаърига, излаб қидирганининг 
жамолига етолмаслик хислатини ато эт-
ганга ўхшайди. 

Максим ГОРЬКИЙ

 Баҳодир Жалолов  – 27 май  (1948)  –  
рассом, Ўзбекис тон Бадиий академияси 
ҳақиқий аъзоси, Ўзбекистон халқ рассоми.

Маданият ходимлари учун 
шаҳримизнинг энг кўркам маҳал-
ласида етти қаватли уй қуриб бе-
рилганидан бошимиз кўкка етди. 
Энди маданиятимизни гуллатишни 
кўринг!.. 

Қўшнилар меҳр-оқибатли бўл-
сак, кўп ишни қойиллатишга қо-
дир кучга айланамиз, деган фикрда 
эдим. Шу мақсадда ишни  маҳалла 
чойхонасида ош дамлашдан бош-
ламоқчи бўлдим. Меҳр кўзда  де-
ганларидек, бир дастурхон атро-
фида дўстлик ришталари янада 
мус таҳ камланади.  

Маҳалламиз чойхонасини кўриб 
дилим яйради. Ҳовли ўртасидаги  
фаввора кўзни қувнатади. Бахтиёр 
деган ошпаз шинам хоналарни кўр-
сатди. Бойваччалар мазза қилади-
ган жойга ўхшайди. 

Ўн беш нафар қўшним билан те-
лефонда келишиб, рўйхат туздим. 

Якшанба куни эрта тонгда бо-
зордан ошлик  қилиб келиб, “Бир 
гуруч, бир гўшт палов” деганидан 
буюртма қилдим. Ошга газак ҳам 
кам бўлмади. Помидор, бодрингдан 
ташқари уч хил салат олдим. Шир-
мой нонларнинг иси димоқ-
ни қитиқлайди. Қозонга думба 
ташланганида жиззаси ўзи бир 
товоқ бўлса, денг! 

Хуллас, бойваччаларнинг дас-
турхонидан кам бўлмади. 

Ошнинг харажати таомилга кўра 
зиёфатнинг охирида улфатлар ўр-
тасида “сочма” бўлади, деб хомчўт 
қилгандим. 

Энди қўшниларни чойхонага 
бош  лаб боришим қолди. 

Тушга яқин янги уйимиз ҳовли-
сида уларни кута бошладим. 

Биринчи бўлиб ясама жилма-
йиб юрадиган Алижон Мардоний 
пайдо бўлди. Қуюқ салом-аликдан 
сўнг, жилмайган кўйи дабдурустдан 
сўраб қолди: 

– Хў-ўш, ошга кимлар боради 
ўзи? 

– Мана рўйхат, – дедим қўлимда-
ги қоғозни унга тутқазиб. 

Қоғозга кўз югуртираркан, Мар-
донийнинг негадир афти бужмайди. 

– Вай-вай, ҳамманинг устидан 
ёзиб юрадиган Тошпўлат тўполон-
чиям борадими? –  сўради тишла-
рини ғижирлатиб. – Мен ҳаётда у 
билан ош е-май-маннн! 

Мардонийни муросага келти-
ришга улгурмадим. Лип этиб кўз-
дан ғойиб бўлди-қолди. 

Бу орада йўлакда Тошпўлат тў-
полончи деганлари кўринганди. У 
билан ҳам салом-алигимиз “ошга 
кимлар бориши”га уланди. Жимги-
на рўйхатни тутқаздим. Тошпўлат 
тўполончи негадир ижирғангандек 
қаради: 

–  Холбой хомкалла билан ош-
хўрлик қиладиган аҳмоқ боракан-
ми?.. 

Буни қарангки, Холбой хомкал-
ла ҳам Нормурод номард билан ҳеч 
қачон бирга ош емаскан. Норму-

род номард рўйхатда Шариф шош-
қалоқнинг исмига кўзи тушгани 
ҳамоно уйига қайтиб кириб кетди. 
Шариф шошқалоқ рўйхатни шо-
ша-пиша кўриб чиққач, бидирлаб 
тушунтирди: 

– Менга қаранг, ука, рўйхатин-
гизда катталарга хушомад уриб, 

пастдаги ходимлар-
га мағзава сачратиб 
юрадиган Мавлон 
мижғов борлиги-
дан хабар топгач, 

Жавлонбек қўлини силкиган. Шер-
матбой эса Илҳом ипирисқи бўлган 
давранинг яқинига ҳам йўламайди. 
Жонибек жиннини нега ёздингиз? 
У бор жойда Азим билан Бобожон 
қорасини ҳам кўрсатмайди. Хулла-
си калом, бу галча ошни ўзингиз ей-
сиз, шекилли, – деганча у ҳам жуф-
такни ростлаб қолди. 

Эҳ-ҳе, “маданият ходимлари”га 
қурилган етти қаватли уйда мадани-
ятли одам анқонинг уруғи экан-ку?! 

Кўзларида меҳрнинг “м”си ҳам 
бўлмаган кимсалар учун “Меҳр 
кўзда” деганлари сафсатадан бошқа 
нарса эмаслигини англаб етдим шу 
тобда. 

Чойхонага сўппайиб бораркан-
ман, нақд икки кило девзирадан 
дамланган  ошни (яна қанча май-

да-чуйдалари билан) нима қила-
ман, деб бошим қотарди. Уйимга 
кўтариб келсам, хотинимга қандоқ 
тушунтираман? У ҳам, сиздан биз 
камми, қабилида иш тутиб бир қо-
зон ош дамлаган (У дамлаган ошни 
доим икки-уч кун еймиз...).

Чойхона ҳовлисида капгир тут-
ган Бахтиёр ошпаз салобатли бир 

киши билан гурунглашиб турарди. 
– Бу янги қўшнимиз Доноқул, 

– деб таништирди мени, сўнг у ки-
шига юзланиб давом этди. – Булар 
маҳалламиз оқсоқоли Шарофиддин 
ака... 

Шу онда маҳалла оқсоқоли жо-
нимга оро кирадигандек туюлди. 
Миям яшин тезлигида ишлаб, у ки-
шининг билагидан тутдим: 

– Шарофиддин ака, – дедим ду-
дуқланиб, – маҳалладаги бева-бечо-
раларга бир эҳсон қилсам, деб ният 
қилгандим... 

– Йўғ-е, ҳазиллашмаяпсизми? – 
Ҳайрон бўлди оқсоқол.

– Чин дилдан айтаяпман, – де-
дим  ишонтиришга ҳаракат қилиб. 
– Ошни дамлаб, сизга айтмоқчи 
эдим... 

– Маҳалламизда чойхона ни-
малигини билмай ўтаётган баъзи 
бечораҳол кишилар бор, – деди 
оқсоқол мулоҳазакорлик билан. – 
Шуларни айтсак, жуда савобга қо-
ласиз-да... 

– Айнан ўша одамларни таклиф 
қилинг, – дедим сир бой бермай. 

Оқсоқол айтган кимсалар бир-
пастда етиб келишди. 

Отахонлар чорпояда, онахонлар 
стол атрофида давра қуриб ўти-
ришди. Тўкин дастурхонни кўриб, 

чеҳралари ёришган сари дилим 
равшан тортарди. Шукронаю дуо-
лари “ўксик” дилимга малҳам 
бўларди... 

Гурунгларига бироз қулоқ тут-
дим. Кўча бўйидаги ариқчаларни 
ҳашар йўли билан тозалаб, дарахт 
кўчатлари экиш ҳақида сўзлашар-
ди. Бир онахон уйида касаначилик-
ни бошлабди. Яна олти аёлга иш 
топилади, дейди. 

Бир киши кўп қаватли уйимиз 
ертўласида тикувчилик цехи очар-
миш. Банк кредит берса, йигирма 
кишини иш билан таъминлашни 
ният қилибди. 

Бир онахоннинг гапидан юрагим 
ҳапқириб кетди. Маҳаллада фоль-
клор ансамбли тузсак бўлади, дей-
ди! (Бу онахоннинг орзуси қайдаю 
маданият ходимиман, деб кўксига 

урган қўшниларимнинг дийдиёла-
ри қайда!) 

Шундай ориятли, шижоаткор 
инсонлар бор экан, маҳаллада 
камбағал қолармиди! Уларга ҳар  
қанча саховат кўрсатсанг камлик 
қилар экан. Бугунги  ош шу  одам-
ларга насиб  қилганидан  дилим  
тобора равшан тортарди. Тўғри-
да, бир-бирига ясама мулозамат 
қилиб, ўрни келганда юзини терс 
ўгириб кетадиган маданият ходим-
ларидан кўра, оддий, меҳнаткаш 
маҳалладош ларнинг садағаси кет-
санг арзийди. 

Бир маҳал чойхона ҳовлиси-
да “Туман кенгаши депутати” деб 
ёзилган значок тақиб олган бир 
йигит пайдо бўлди. Ортида телека-
мера ва микрофон тутган тележур-
налистлар тасвирга олишга шай ту-
ришарди! У  мен билан худди эски 
қадрдонлардек қуюқ сўрашаркан, 
мақсадга ўтди: 

– Моддий ёрдамга муҳтож ои-
лаларга саховат кўрсатганингиз 
ҳақида “Меҳр кўзда” кўрсатувига 
интервью берсангиз... 

Куларимни ҳам, куяримни ҳам 
билолмай қолдим. 

Тўлқин ЭШБЕК

Ш

а к ар х ан да
¥АЖВИЯ

ЭГАСИГА БУЮРГАН ПАЛОВ 

 

“Respublika mulk markazi” 
МЧЖ маълум ³илади

 Ўзбекистон Адабиёти газетасининг 2021 йил 7 майдаги №19 
(4626)-сонида чоп этилиб “Махсусюктранс” МЧЖнинг 2021 йил 5 май-
даги 238-сонли буюртманомасига асосан савдога қўйилган: “Эпика” 
русумли 2010 йилда ишлаб чиқарилган, давлат рақами 10 030 QBА. 
Бош ланғич баҳоси – 36 982 000 сўм бўлган автотранспорт воситаси 
“Махсусюктранс” МЧЖнинг 2021 йил 18 майдаги 257-сонли хатига би-
ноан савдодан олинди. 

ЭЪЛОН

СУВ ЮЗИДА О£АДИ ХА¡Л
* *  *

Икки қирғоқ – ўртасида сув,
Қиқирлайди эркаланиб сой.
Туртиб чиққан тошчалари қув,
Тепасида чўмилади ой.

Порлаб қолган юлдузлар нурли,
Кўз қисгандай бўлади гоҳо.
Сапчиб қолган тўлқинлар дурли,
Ялпизга сув сочиб мусаффо.

Соҳилда бош эгар мажнунтол
Сочларини ёймиш паришон.
Сув юзида оқади хаёл,
Сув юзида лимиллар осмон.

* *  *
Қудуққа қарасам осмон беркинган,
Жимир-жимир қилар сувлар остида.
Ранглари зангори бўлиб кўринган
Ойларни туширмоқ бўлган қасдида.

Шундайин бепоён сиғдими дейман,
Тарновга ўхшаган қудуққа келиб.
Мен каби дардларин йиғдими дейман,
Барига бор дея қўл силкиб кетиб.

* *  *
Ҳаво дейман, мусаффо ҳаво,
Тоғлар томон етаклар экан.
Дардларимга бўлибон даво,
Соф меҳрини бағримга тўккан.

Қояларга тирмашган пайтим,
Лабларимга босганча гулни –
Парвозларни соғинса байтим,
Ҳаволаниб кетмасам бўлди.

     * *  *
Осмон, яна ачиниб қолдинг,
Не қадамлар ерни босади.
Булутларинг ёйиб кўп толдинг,
Тун бағрида ойинг юзади.

Қушлар учар экан бағрингда,
Қанотларин ёзиб эркин, шод,
Қувонганинг пайти, 
Қаҳрингда 
Булут пайдо бўлади бот-бот.

 
 * *  *

Чимён дея шошгандим эрта,
Кўзларимда ўйнаб шарафлар.
Шодликларим бўлиб минг тўртта,
Чорлай берди ўша тарафлар.

Арчаларнинг нафасин туйиб,
Наъматаклар узгани борсам –
Ҳавосини шимириб, суйиб,
Шамоллардан ўзгани борсам –

Сочилибди палахмон тошлар,
Қучоғида улоқ бўлгандай.
Баҳорданоқ сизган дур ёшлар,
Маржон-маржон булоқ бўлгандай.

Ўтди дейман саҳарги чоғлар,
Аммо қаддим олиб баланд-да,
Боши эрта оқарган тоғлар,
Ёниб қолган аччиқ аламда.

* *  *
Бағрим шамоллари қай томон эсди,
Қай боғлар бағрида тўпалонлари.

Қушларни тўзғитиб, чиқазиб эсни,
Чирқиллаб қолдилар полапонлари.

Яшил шамшодларни кўтарган кеча,
Қўнғир булутларни ёпинчиқ қилиб –
Меҳрлар узатар кўкларга неча,
Қулоғига жажжи балдоқлар илиб.

Ҳозир тиниб қолган ёмғир сувлари,
Томчилар экан-да япроқларидан.
Кўксимдан отилган ишқнинг қувлари,
Сизиб чиққанидай тупроқларидан.

Нилуфарлар порлаб қолган сингари,
Дарёга айланиб борар умидлар.
Мен ҳам бўлиб ишқнинг битта сарвари,
Ёниб қолди дилда ўчмас ҳамидлар.

* *  *
Осмонни кўтариб учган бу қушлар,
Менинг юрагимни тутолмай қолган.
Водийдан водийга кўчган бу қушлар,
Меҳрим тепасидан ўтолмай қолган.

Шунчалар баланд-да залворли тоғлар,
Қояларнинг қори эримай қолган.
Ҳавасдан уйғониб баҳорги боғлар,
Чимлари ёзда ҳам қуримай қолган.

Қаддимни кўтариб турганим шундан,
Кўкларга тиралиб қолгандай бошим.
Шеър бўлиб қоламан – энтикиб кундай,
Шеър бўлиб ёнгандай порлаган ёшим.

* *  *
Боғчалар хаёлга чулғаниб қолди,
Безовта қилгиси келмайин насим.
Қушлар чуғурламай учар шом олди,
Кузнинг ҳавосида паришон назм.

Ўриклар шоирга айланди ногоҳ,
Ҳосилин силкитган бедорлар мисол.
Само чақмоғидан бўлгандай огоҳ,
Булутлар ортига беркинди ҳилол.

Офтобни излаган дил эса ёниб,
Кўкларни бўяди шарту тўшлари.
Руҳимда бир нима кетгандай синиб,
Бўлиниб тушгандай умид тошлари.

* *  *
Куйиб адо бўлди юрак ҳам охир,
Шамол сочаётир энди кулини,
Эрта баҳорлари эди-ку зоҳир,
Кўз-кўзлаб тутарди ойга гулини.

Ишқнинг гулханига бўлиб рўбарў,
Ўзин отганида қучоқларига –
Парвона сингари ёниб ўпару
Айланиб қаҳрнинг пўчоқларига.

Куз келиб, хазонлар сочганидай мўл,
Совиган кунларнинг қаҳрида қолиб –
Қумларни тўзғитиб қолгандайин чўл,
Юлгандай бўлади меҳрини олиб.

Абдулҳай НОСИР

 Феликс Маркович Янов-Яновский  – 
28  май (1934)  – композитор,  Ўзбекистон 
Республикаси санъат арбоби.

Ўзбекистон Бадиий академиясининг Кўргаз-
малар залида  Ўзбекистон халқ артисти Ботир 
Зокиров таваллудининг 85 йиллигига бағишлан-
ган кўргазма очилди. 

“Қўшиқлар тасвири” номли экспозиция-
да Жавлон Умарбеков, Файзулла Аҳмадалиев, 

 Акмал Нур, Владимир Бурмакин, Ғофур Қоди-
ров, Акмал Икромжонов ва бошқа рассомлар 
ҳамда Тўлаган Тожихўжаев, Жасвант Анназаров, 
Фарит Ахметзянов, Оллоберган Оллоберганов, 
Соли Қодиров сингари ҳайкалтарошларнинг 
асарлари намойиш этилмоқда. М.Фозили, А.Ма-
матова, Э.Аралов, Г.Раҳмонова, Г.Алиматова, 
Б.Назаров қаламига мансуб асарларда Ботир Зо-
кировнинг турли кўринишдаги образи  ўзига хос 
бадиий ечим топган. 

¤ЗБЕКИСТОН БАДИИЙ АКАДЕМИЯСИ ФАОЛИЯТИДАН

Ушбу кўргазманинг ташкил 
этилиши ва номланишида теран 
мазмун мужассам.  Маълумки, 
Ботир Зокиров  серқирра ижод-
кор бўлиб, рассом сифатида ҳам 
ўзига хос мўйқалам эгаси эди. 

 Ўзбекистон телевидениеси томо-
нидан суратга олинган Ботир Зо-
киров ҳақидаги “Менга қўшиқни 
тас вирлаб бер” номли фильм-кон-
цертда хонанда машҳур қўшиқла-
рини куйлаш асносида, кичик 
ўғли билан бирга уларга иллюстрациялар 
ишлайди.   Йиғилганларда катта таассурот қол-
дирган ушбу тадбир  Бадиий академия ва Ботир 

Зокиров номидаги фонд ҳамкорлигида ташкил 
этилди.

Сарвара ҚОСИМОВА

£¤ШИ£ЛАР ТАСВИРИ

Гўзал Алиматова. “Атиргуллар очилганда”

Ўзбекистон Ёзувчилар уюшмаси жамоаси уюшма аъзоси, “Шарқ юлдузи” – 
“Звезда Востока” журналлари бош муҳаррири Сирожиддин Рауфга акаси 

Мўйиддин РАУПОВнинг 
вафоти муносабати билан чуқур ҳамдардлик билдиради.


